











საჯარო კონსულტაციების ინსტრუქცია



პოლიტიკის დაგეგმვის, მონიტორინგისა და შეფასების სახელმძღვანელო

დანართი 11





სარჩევი

სარჩევი	2
შესავალი	3
საჯარო კონსულტაციები და მათი მნიშვნელობა	3
საჯარო კონსულტაციები − პოლიტიკის დაგეგმვისა და კოორდინაციის სისტემის ნაწილი	3
საჯარო კონსულტაციების დაგეგმვა	5
2.1.	კონსულტაციის მეთოდის შერჩევა	7
2.2.	კონსულტაციის ენობრივი სიმარტივე	8
2.3.	განაცხადი საჯარო კონსულტაციებთან დაკავშირებით	10
2.4.	საჯარო კონსულტაციების დოკუმენტების პაკეტი	11
2.5.	საჯარო კონსულტაციების ვადები	12
საჯარო კონსულტაციების მეთოდები	12
(1)	გამოკითხვები	14
(2)	სიღრმისეული ინტერვიუები	17
(3)	ფოკუს ჯგუფი	19
(4)	საჯარო და სამუშაო შეხვედრები	21
(5)	კონფერენციები, ფორუმები	23
(6)	ლიფლეტი − საინფორმაციო ბროშურა	26
(7)	საკონსულტაციო დღეები, გამოფენები	28
3.2. ელექტრონული ინსტრუმენტები	30
(1)	ონლაინკონსულტაცია − საჯარო კომენტარი	30
(2)	სოციალური მედია	32
(3)	ინტერნეტფორუმები, კომენტარები	34
(4)	ონლაინკითხვარები და გამოკითხვები	37
(5)	კიდევ უფრო შორს − ხელოვნური ინტელექტი და ვირტუალური რეალობა მოქალაქეთა ჩართულობისთვის	38
კონსულტაციებზე უკუკავშირი	39
სოციალურ მედიაში კომენტარებზე უკუკავშირი	41
საჯარო კონსულტაციების შემაჯამებელი ანგარიში	42
5.1.	ფაქტობრივი მიმოხილვა	42
5.2.	მონაცემთა და ინფორმაციის ანალიზი	43
5.3. ანგარიშის მომზადება	45

[bookmark: _Toc94442299]შესავალი
[bookmark: _Toc94442300]საჯარო კონსულტაციები და მათი მნიშვნელობა
[bookmark: _GoBack]საჯარო კონსულტაციები მტკიცებულებებზე დაფუძნებული პოლიტიკის შემუშავების მთავარი შემადგენელია. პოლიტიკის პროცესის ლეგიტიმაციის, სანდოობისა და ეფექტიანი განხორციელების უზრუნველსაყოფად დაინტერესებული მხარეებისა და ფართო საზოგადოების ჩართულობას არსებითი მნიშვნელობა აქვს. საჯარო კონსულტაციები საჭიროა პოლიტიკის ნებისმიერი დოკუმენტის შესამუშავებლად. პოლიტიკის პროცესი ხელისუფლების განხორციელების ერთ-ერთი გამოხატულებაა, ხელისუფლების წყარო კი ყოველთვის უნდა იყოს ხალხი. იმისათვის, რათა პოლიტიკის ციკლი მყარ, ზუსტ და სანდო მტკიცებულებებზე დაყრდნობით განხორციელდეს, საჭიროა ეფექტიანი და სწორად წარმართული საჯარო კონსულტაციები. 
წინამდებარე ინსტრუქციის მიზანია, საერთაშორისო გამოცდილების, კარგი პრაქტიკისა და სხვადასხვა ავტორიტეტული ლიტერატურის საფუძველზე დაადგინოს პოლიტიკის შემუშავებაში მოქალაქეთა მონაწილეობის ერთიანი სტანდარტი და აღწეროს საჯარო კონსულტაციების პროცესი, მისი ეტაპები, კონკრეტული მეთოდები და ნაბიჯები.
აღსანიშნავია, რომ ციფრული მმართველობის გაძლიერებასთან ერთად, აქტუალური ხდება პოლიტიკის ციკლის ელექტრონული ფორმატით წარმოება. წინამდებარე დოკუმენტი აღწერს როგორც ელექტრონულ, ისე ფიზიკურ კონსულტაციებს. ასეთი კონსულტაციები შეიძლება მიმდინარეობდეს როგორც ცალ-ცალკე, ისე ერთმანეთის პარალელურად და შემავსებლად.
საჯარო კონსულტაციას, ისევე როგორც პოლიტიკის მთელ პროცესს, კონკრეტული ეტაპები აქვს. იგი იწყება კონსულტაციების დაგეგმვით, აუდიტორიის განსაზღვრით, მეთოდების შერჩევით; გრძელდება კონსულტაციის წარმოებითა და მასზე უკუკავშირის უზრუნველყოფით, საბოლოოდ კი სრულდება მიღებული ინფორმაციის ანალიზით, ანგარიშგებითა და შეფასებით. თითოეულ ეტაპზე საჭიროა ზედმიწევნითი თანამიმდევრულობა და სისტემური მიდგომა, რათა კონსულტაციის პროცესი ეფექტიანი იყოს. ამის შედეგად საზოგადოებას უყალიბდება პოლიტიკის პროცესის მიმართ ნდობა და, ასევე, უშუალოდ დოკუმენტის მიმართ კუთვნილებითი დამოკიდებულება.
[bookmark: _Toc94442301]საჯარო კონსულტაციები − პოლიტიკის დაგეგმვისა და კოორდინაციის სისტემის ნაწილი
პოლიტიკის დაგეგმვისა და კოორდინაციის სისტემაში საჯარო კონსულტაციებს განსაკუთრებული ადგილი უკავია. ეს უზრუნველყოფს პოლიტიკის დოკუმენტების მაღალ ლეგიტიმაციას, სანდოობასა და ეფექტიანობას. 21-ე საუკუნის დასაწყისში სულ უფრო აქტუალური ხდება მოქალაქეებზე ორიენტირებული მიდგომა, − როდესაც პოლიტიკის დაგეგმვა ინდივიდუალიზებულია და მოქალაქეების, თემისა და, მთლიანად, საზოგადოების ინტერესები წინა პლანზეა წამოწეული.[footnoteRef:1] [1:  Evert Lindquist, Putting Citizens First: Engagement in policy and service delivery for the 21st century, Evert A. Lindquist, Sam Vincent and John Wanna (eds), ANU E Press, 2013, გვ-გვ. 1-3.] 

საჯარო კონსულტაცია არ უნდა იყოს განყენებული და ერთჯერადი აქტივობა. მიუხედავად გადაწყვეტილების მიმღები პირების ან უწყებების კვალიფიკაციისა და მათ ხელთ არსებული რესურსებისა, საჯარო კონსულტაცია ვერანაირი ინსტრუმენტით ვერ ჩანაცვლდება. ამასთან, მნიშვნელოვანია, გაიმიჯნოს დაინტერესებული მხარეების ჩართულობა (stakeholder engagement) და საჯარო კონსულტაციები როგორც მოქალაქეთა ჩართულობის (citizen engagement) გზა გადაწყვეტილების მიღების პროცესში. თუკი პირველი მხოლოდ გარკვეულ ჯგუფებთან მუშაობას გულისხმობს, მეორე უფრო ფართო მნიშვნელობისაა და ითვალისწინებსს როგორც დაინტერესებულ, ისე ზოგადად, ნებისმიერ პირთან კონსულტაციებს. საჯარო კონსულტაციასა და დაინტერესებული მხარეების ჩართულობას შორის განსხვავება, ხშირად, არც ისე მკაფიოა. 




კონსულტაციებში დაინტერესებული მხარეების ჩართვა პოლიტიკის დაგეგმვის თანმდევი პროცესია. იგი პოლიტიკის დაგეგმვისა და კოორდინაციის სისტემის სხვადასხვა ეტაპზე ხორციელდება. საჯარო კონსულტაციები კი ამ სისტემაში ცალკე ორგანიზებული ეტაპია თავისი პროცესით − დასაწყისით, დასასრულით, შეფასებით, უკუკავშირითა და ანგარიშით. დაინტერესებულ მხარეებთან კომუნიკაციას ასეთი ცალკე პროცესის წარმართვა, შესაძლებელია, არ დასჭირდეს. გარდა ამისა, დაინტერესებულ მხარეებთან კონსულტაციის დროს სამიზნე აუდიტორია, როგორც ზემოთაც აღინიშნა, კონკრეტულია (როგორც ინტერესის სფეროებით, ისე გეოგრაფიული განსაზღვრებით). ამ შემთხვევაში, მის წარმომადგენლებს არ ესაჭიროებათ კონკრეტულ დარგში კვალიფიკაციის ქონა. 
დაინტერესებულ მხარეთა განსაზღვრა (stakeholder mapping) პოლიტიკის ციკლის პირველივე ეტაპზე უნდა განხორციელდეს (იხილეთ საქართველოს მთავრობის 629-ე დადგენილება − პოლიტიკის დოკუმენტების შემუშავების, მონიტორინგისა და შეფასების წესი (შემდგომში − წესი) და პოლიტიკის დაგეგმვის, მონიტორინგისა და შეფასების სახელმძღვანელო (შემდგომში − სახელმძღვანელო), მე-6 დანართი), საჯარო კონსულტაციისას კი ჩართულ პირთა ცალკე განსაზღვრა საჭირო აღარ არის, − მთავარია, თავად კონსულტაცია დაიგეგმოს ინკლუზიურად.
[bookmark: _Toc94442302]საჯარო კონსულტაციების დაგეგმვა
ნებისმიერი ჩართულობის (მათ შორის, საჯარო კონსულტაციების) წარმოებას წინ უნდა უძღოდეს უშუალოდ კონსულტაციების დაგეგმვა.
კონსულტაციის მიზნების განსაზღვრისთვის მნიშვნელოვანია გადაწყდეს, რას ემსახურება კონსულტაცია და რისთვის სჭირდება იგი მაკოორდინირებელ უწყებას. პოლიტიკის ციკლის დაწყებისთანავე უნდა შემუშავდეს კონსულტაციების ციკლიც − იმის მიხედვით, თუ რა საჭიროების წინაშე დგას პოლიტიკის დოკუმენტის მაკოორდინირებელი ორგანო. 
შემდეგი საკითხია უშუალოდ პოლიტიკის დოკუმენტის შემუშავებისთვის დაინტერესებული მხარეების განსაზღვრა. ამისთვის ხშირად გამოიყენება დაინტერესებულ მხარეთა გავლენის მატრიცა, სადაც ინტერესისა და გავლენის დონეებია გამიჯნული. როდესაც დაინტერესებულ მხარეთა ჯგუფს მაღალი გავლენა აქვს, თუმცა მისი ინტერესი დაბალია, ინტერესის გაზრდისას დროული რეაგირებისთვის აუცილებელია აქტიური ურთიერთობა და დაკვირვება. მაღალი ინტერესისა და გავლენის მქონე ჯგუფები პროცესში შეძლებისდაგვარად აქტიურად უნდა იყვნენ ჩართულნი. ეს არის ყველაზე პრიორიტეტული ჯგუფები, რომლებთანაც სრული გამჭვირვალობა და ძლიერი ინსტრუმენტებია საჭირო. დაბალი გავლენისა და მაღალი ინტერესის მქონე პირებს მაქსიმალურად უნდა დავეხმაროთ ჩართულობაში და ისინი ყოველთვის ინფორმირებულნი უნდა იყვნენ, ხოლო დაბალი ინტერესისა და დაბალი გავლენის მქონე ჯგუფებს დაკვირვება სჭირდება, რათა მათი გამორიცხვა და დისკრიმინაცია არ მოხდეს. მატრიცაში ჯგუფის/სუბიექტის სწორად ასახვისთვის უნდა განისაზღვროს ინტერესის ხარისხი − როგორია საკითხის კავშირი დაინტერესებული მხარის მიზნებთან, საქმიანობასთან; როგორი იყო მისი ჩართულობა მსგავს საკითხებზე მსჯელობაში და ა.შ. ასევე, უნდა შეფასდეს ამავე ჯგუფის/სუბიექტის გავლენა: მის გარეშე გადაწყვეტილების მიღების შესაძლებლობა; პროცესზე გავლენა; მის მიმართ სახალხო მხარდაჭერა; პრესასთან ურთიერთობის ხარისხი; ტექნოლოგიების გამოყენებით ფართო წვდომის ხარისხი; დაინტერესებული მხარის გამოცდილება გადაწყვეტილების მიღებაზე გავლენასთან დაკავშირებით.[footnoteRef:2] [2:  იხილეთ OECD-ის ბაზა − დაინტერესებულ მხარეთა ჩართვის პრაქტიკა სხვადასხვა ქვეყანაში, რეგულირების სხვადასხვა ეტაპზე: https://www.oecd.org/gov/regulatory-policy/stakeholder-engagement-examples-by-stage-in-the-policy-cycle.htm და პრაქტიკის განახლებული ანალიზი სხვადასხვა მაგალითით: https://www.oecd.org/gov/oecd-regulatory-policy-outlook-2015-9789264238770-en.htm ] 

ნებისმიერ შემთხვევაში, საჯარო კონსულტაციებთან დაკავშირებით სავალდებულოა ყველა იმ დაინტერესებული მხარის წინასწარ ინფორმირება, ვისზეც შეიძლება, შემოთავაზებულმა ცვლილებებმა გავლენა მოახდინოს.
დაინტერესებულ მხარეთა ჯგუფების/კატეგორიების მაგალითებია:	

მოქალაქეთა ჩართულობა პოლიტიკის დაგეგმვისა და კოორდინაციის ყველა ეტაპზე აუცილებელია. პოლიტიკის ციკლი ინკლუზიური უნდა იყოს. ამ პროცესში სამოქალაქო სექტორის სრულყოფილად ჩართვისთვის შესაძლებელია ორგანიზაციების ბაზის შემუშავება, რომელიც, ერთი მხრივ, უკვე არსებულ გამოცდილებას დაეყრდნობა, მეორე მხრივ კი, მაკოორდინირებელ ორგანოს პროცესში სხვა ორგანიზაციების ჩართვის საშუალებას მისცემს. ბაზის შესაქმნელად შესაძლებელია გამოყენებულ იქნეს სპეციალური რეესტრიც, რომელიც იურიდიულ პირთა რეესტრის მონაცემებს დაეყრდნობა, ხოლო არარეგისტრირებული კავშირებისთვის სპეციალურ ფორმატს შეიმუშავებს (მაგალითად, სათემო კავშირებისთვის, ქსელებისთვის და ა.შ.). სამოქალაქო სექტორისთვის წაყენებული მოთხოვნები შეიძლება უფრო მაღალი იყოს, ვიდრე ფართო საზოგადოებისთვის წარდგენის შემთხვევაში. მოთხოვნები წინასწარ უნდა იყოს განსაზღვრული და დაკონკრეტებული. ამიტომ, ორგანიზაციების რეესტრში ასახვისა და კონსულტაციებში ჩართულობისთვის დასაშვებია ავტორიზაციის მოთხოვნა კვალიფიციური ელექტრონული ხელმოწერის ან კვალიფიციური ელექტრონული შტამპის მეშვეობით. საქართველოში მსგავსი პრაქტიკა ბევრი მიმართულებით გამოიყენება (მაგ.: სახელმწიფო შესყიდვების სისტემა, სამეწარმეო და არასამეწარმეო რეესტრის სისტემა და სხვა). 

[bookmark: _Toc36425015][bookmark: _Toc36425092][bookmark: _Toc36425168][bookmark: _Toc36751682][bookmark: _Toc36751731][bookmark: _Toc36751780][bookmark: _Toc36771221][bookmark: _Toc37059855][bookmark: _Toc37073832][bookmark: _Toc36425016][bookmark: _Toc36425093][bookmark: _Toc36425169][bookmark: _Toc36751683][bookmark: _Toc36751732][bookmark: _Toc36751781][bookmark: _Toc36771222][bookmark: _Toc37059856][bookmark: _Toc37073833][bookmark: _Toc36425017][bookmark: _Toc36425094][bookmark: _Toc36425170][bookmark: _Toc36751684][bookmark: _Toc36751733][bookmark: _Toc36751782][bookmark: _Toc36771223][bookmark: _Toc37059857][bookmark: _Toc37073834][bookmark: _Toc36425018][bookmark: _Toc36425095][bookmark: _Toc36425171][bookmark: _Toc36751685][bookmark: _Toc36751734][bookmark: _Toc36751783][bookmark: _Toc36771224][bookmark: _Toc37059858][bookmark: _Toc37073835][bookmark: _Toc36425019][bookmark: _Toc36425096][bookmark: _Toc36425172][bookmark: _Toc36751686][bookmark: _Toc36751735][bookmark: _Toc36751784][bookmark: _Toc36771225][bookmark: _Toc37059859][bookmark: _Toc37073836][bookmark: _Toc36425020][bookmark: _Toc36425097][bookmark: _Toc36425173][bookmark: _Toc36751687][bookmark: _Toc36751736][bookmark: _Toc36751785][bookmark: _Toc36771226][bookmark: _Toc37059860][bookmark: _Toc37073837][bookmark: _Toc36425021][bookmark: _Toc36425098][bookmark: _Toc36425174][bookmark: _Toc36751688][bookmark: _Toc36751737][bookmark: _Toc36751786][bookmark: _Toc36771227][bookmark: _Toc37059861][bookmark: _Toc37073838][bookmark: _Toc36425022][bookmark: _Toc36425099][bookmark: _Toc36425175][bookmark: _Toc36751689][bookmark: _Toc36751738][bookmark: _Toc36751787][bookmark: _Toc36771228][bookmark: _Toc37059862][bookmark: _Toc37073839][bookmark: _Toc36425023][bookmark: _Toc36425100][bookmark: _Toc36425176][bookmark: _Toc36751690][bookmark: _Toc36751739][bookmark: _Toc36751788][bookmark: _Toc36771229][bookmark: _Toc37059863][bookmark: _Toc37073840][bookmark: _Toc36425024][bookmark: _Toc36425101][bookmark: _Toc36425177][bookmark: _Toc36751691][bookmark: _Toc36751740][bookmark: _Toc36751789][bookmark: _Toc36771230][bookmark: _Toc37059864][bookmark: _Toc37073841][bookmark: _Toc36425025][bookmark: _Toc36425102][bookmark: _Toc36425178][bookmark: _Toc36751692][bookmark: _Toc36751741][bookmark: _Toc36751790][bookmark: _Toc36771231][bookmark: _Toc37059865][bookmark: _Toc37073842][bookmark: _Toc36425026][bookmark: _Toc36425103][bookmark: _Toc36425179][bookmark: _Toc36751693][bookmark: _Toc36751742][bookmark: _Toc36751791][bookmark: _Toc36771232][bookmark: _Toc37059866][bookmark: _Toc37073843][bookmark: _Toc36425027][bookmark: _Toc36425104][bookmark: _Toc36425180][bookmark: _Toc36751694][bookmark: _Toc36751743][bookmark: _Toc36751792][bookmark: _Toc36771233][bookmark: _Toc37059867][bookmark: _Toc37073844][bookmark: _Toc36425028][bookmark: _Toc36425105][bookmark: _Toc36425181][bookmark: _Toc36751695][bookmark: _Toc36751744][bookmark: _Toc36751793][bookmark: _Toc36771234][bookmark: _Toc37059868][bookmark: _Toc37073845][bookmark: _Toc94442303]კონსულტაციის მეთოდის შერჩევა
კონკრეტული დოკუმენტისთვის ყველაზე შედეგიანი კონსულტაციის მეთოდის წინასწარ განსაზღვრა რთულია, თუმცა არსებობს ინსტრუმენტები, რომლებიც მის შერჩევაში დაგვეხმარება.
როგორც ზემოთ აღინიშნა, კონსულტაციების მიზნები და დაინტერესებული მხარეები პოლიტიკის დაგეგმვის პირველივე ეტაპზე უნდა განისაზღვროს, უშუალოდ კონსულტაციის მეთოდები კი, ერთი მხრივ, ამ ორი საკითხის მიხედვით, ხოლო, მეორე მხრივ, ინტერაქციულობის ხარისხის შესაბამისად უნდა შეირჩეს.[footnoteRef:3] [3:  ინტერაქციულობის ხარისხის ცხრილი ადაპტირებულია ევროპის კომისიის სახელმძღვანელოდან: Better Regulation Toolbox (2017), გვ. 395.] 

კონსულტაციების აღიარებული პრინციპებია: მოქნილობა, შესაბამისობა, გამჭვირვალობა, სიცხადე, დროულობა, ინკლუზიურობა და ხელმისაწვდომობა, უკუკავშირის წარმოება და საჯარო ანგარიშგება.[footnoteRef:4] [4:  იხ. მაგალითად, OECD Background Document on Public Consultation, UK Consultation Principles, 2013, OECD და A Guide to Effective Consultation, Oxford City Council, 2014, გვ-გვ. 170-171. ] 

კონსულტაციის პროცესისთვის ასევე მნიშვნელოვანია ენა და მისი სიმარტივე. საქართველოში სახელმწიფო ენა არის ქართული, აფხაზეთის ავტონომიურ რესპუბლიკაში კი, აგრეთვე, აფხაზური. მიუხედავად ამისა, სხვადასხვა პოლიტიკის დოკუმენტის შემუშავებისას ეთნიკური უმცირესობების ინტერესების გათვალისწინება უმნიშვნელოვანესია. ხელმისაწვდომობის უზრუნველსაყოფად საჭიროა უმცირესობებისთვის სხვადასხვა მასალის გასაგებ ენაზე მიწოდება. გარდა ამისა, სასურველია, უმცირესობებს ჰქონდეთ მოსაზრებებისა და კომენტარების მათთვის გასაგებ ენაზე წარდგენის შესაძლებლობა. პოლიტიკის დოკუმენტების შემუშავებისას სრული ინკლუზიურობის უზრუნველსაყოფად არსებითად მნიშვნელოვანია მოწყვლადი ჯგუფების ინტერესების გათვალისწინება. მასში აუცილებლად იგულისხმება შეზღუდული შესაძლებლობების მქონე პირთათვის ადაპტირებული მასალის (ბრაილის შრიფტისა და დოკუმენტების აუდიოვერსიების) გამოყენება, ასევე, ყრუ და სმენადაქვეითებული ადამიანების საჭიროებების გათვალისწინება (მათ შორის, ჟესტური ენის თარჯიმნით უზრუნველყოფა).
საჯარო კონსულტაციებისთვის (და არადაინტერესებულ მხარეებთან კონსულტაციებისთვის, გარდა იმ შემთხვევისა, როდესაც დაინტერესებული მხარეები მოქალაქეთა ცალკეული ჯგუფებია) აუცილებელია, ნებისმიერი კომუნიკაცია იყოს მარტივი და „მეგობრული“ (citizen friendly language).


იმისათვის, რათა კონსულტაციის პროცესში დაინტერესებულმა მხარეებმა და, მით უფრო, რიგითმა მოქალაქეებმა საკუთარი შეხედულებები და კომენტარები წარადგინონ, აუცილებელია გავითვალისწინოთ, რომ შეიძლება მათ არ ჰქონდეთ ტექნიკური ცოდნა. მეორე მხრივ, პოლიტიკის დოკუმენტების კომპლექსური აგებულება (დიდი მოცულობა, საბაზისო მონაცემების დეტალური ასახვა და ა.შ.) შეიძლება დამატებით ბარიერს წარმოადგენდეს. ამ პროცესის გასამარტივებლად მნიშვნელოვანია რამდენიმე საკითხის გათვალისწინება:[footnoteRef:5] [5:  ადაპტირებულია Diogo Costa, Francisco Oliveira, Guide to Good Practice in Public Consultation, ERSAR, 2015. გვ-გვ. 13-14.] 

პოლიტიკის დოკუმენტის ისეთი ვერსიის გამოქვეყნება, რომელიც მარტივი ენით არის დაწერილი, ნაკლებადაა დატვირთული ტერმინოლოგიით, აბრევიატურებით, ბიუროკრატიული ენითა და რთული (განსაკუთრებით − ქვეწყობილი) წინადადებით;
რეკომენდებულია, საკონსულტაციოდ გამოსაქვეყნებელი დოკუმენტი წინასწარ წაიკითხოს პირმა, რომელიც არ არის სფეროს ექსპერტი;
პოლიტიკის დოკუმენტს თან უნდა ერთოდეს ტერმინთა, აკრონიმთა და აბრევიატურათა განმარტება (სფეროსთვის, ასევე, პოლიტიკისთვის დამახასიათებელი, ტექნიკური და უცხო ენიდან გადმოტანილი ტერმინების განმარტებებით); ზოგადად, ჯობს, აბრევიატურები და აკრონიმები გამოყენებული არ იყოს, თუმცა აუცილებლობისას უნდა განიმარტოს − მაგალითად, SWOT ანალიზი დაინტერესებული მხარეებისთვის შესაძლოა სავსებით გასაგები იყოს, თუმცა არა ფართო საზოგადოებისთვის;
დოკუმენტების ფორმატი უნდა იყოს ასევე გამარტივებული − აქ იგულისხმება როგორც მონაცემთა ვიზუალიზაცია, ისე ცხრილებისა და ტექსტური ველების (text box) გამოყენება, რაც ყურადსაღებ მასალას უფრო შესამჩნევს გახდის;
მოკლე მიმოხილვის (executive summary) გამოყენებით მკითხველს ლაკონიურად მიეწოდება დიდი მოცულობის დოკუმენტის შინაარსი, ძირითადი მიგნებები, პრიორიტეტული საკითხები და კითხვები, ასევე, დოკუმენტის სტრუქტურის მიმოხილვა;
ეცადეთ, გამოიყენოთ დოკუმენტების ვიზუალიზაცია − ინფოგრაფიკები, ლიფლეტები, ძირითადი საკითხების ამსახველი მიმოხილვები;
სოციალურ მედიაში ინფორმაციის გავრცელებისას გამოიყენეთ მთავარი მესიჯები; შესაძლებლობის ფარგლებში − მარტივი ინფოგრაფიკები ან მოკლე ვიდეოები. შესაბამისი პოსტის მეშვეობით უნდა მოხდეს პირთა მოწვევა ან ჩართულობაში გამოწვევა (მაგალითად, იქვე მარტივი გამოკითხვით დაინტერესება);
კითხვარის გამოყენების შემთხვევაში, იგი უნდა იყოს მაქსიმალურად მარტივი:
თავიდან ირიდებდეს ორმაგ უარყოფას (მაგ.: „რომელი საკითხი არ არის უმნიშვნელო“);
არ უნდა ითვალისწინებდეს ორ, თუნდაც, ერთმანეთთან დაკავშირებულ საკითხს (მაგ.: „ეკონომიკის განვითარებას, ტურიზმის წახალისების გარდა, საგადასახადო შეღავათები სჭირდება“);
სასურველია, კითხვები იყოს დახურული (რამდენიმე შესაძლო პასუხით) და მხოლოდ განსაკუთრებულ შემთხვევაში − ღია, ისიც − არასავალდებულოდ შესავსები; 
კითხვების დაჯგუფებისას, ყველა შემთხვევაში გაიმეორეთ ძირითადი კითხვა (თავიდან აიცილეთ ვერსია: „კითხვების შემდეგი ჯგუფი ეხება X საკითხს“);
კითხვებში ვიზუალური მასალის გამოყენებისას ისინი დეტალურად უნდა იყოს განმარტებული;
სახელზმნების ნაცვლად ზმნების გამოყენება („განხორციელდა შემოწმების“ ნაცვლად − „შეამოწმეს“);
კონკრეტული სიტყვებითა და ფრაზებით აზრის გადმოცემა (აბსტრაქტულია: „ადამიანურ კაპიტალში ინვესტირება“; კონკრეტულია: „ტრენინგების ჩატარება“, „გადამზადება“ ან სხვა, კონტექსტიდან გამომდინარე);
ვნებითი გვარის თავიდან აცილება („მთავრობის მიერ გადამოწმდა“, − მაშინ, როდესაც შეიძლება დაიწეროს: „მთავრობამ გადაამოწმა“).

საჯარო კონსულტაციების გამართვასთან დაკავშირებით განცხადება რაც შეიძლება დროულად, მათ დაწყებამდე უნდა გაკეთდეს (იხ. შემდეგი ქვეთავი). 
იქიდან გამომდინარე, რომ საქართველოში ინტერნეტზე წვდომა საკმაოდ მაღალია და მაღალია ინტერნეტის სოციალური მედიისთვის ან/და ინფორმაციის მისაღებად გამოყენების მაჩვენებელი, შესაძლებელია, ინფორმაციის გავრცელების პირველადი მეთოდი იყოს ინტერნეტსივრცე − სპეციალიზებული ვებგვერდი, მთავრობის ან შესაბამისი უწყების ვებგვერდი, შესაბამისი უწყებების სოციალური მედიის გვერდები და ონლაინმედია. ასევე შესაძლებელია, პოლიტიკის დოკუმენტზე საჯარო კონსულტაციების გამართვასთან დაკავშირებით ინფორმაცია საზოგადოებას ტელევიზიის/რადიოს მეშვეობით, სოციალური რეკლამის სახით მიეწოდოს. 
კონსულტაციებზე მოწვევის შესახებ განაცხადი უნდა შეიცავდეს, სულ მცირე, შემდეგ ინფორმაციას:
პოლიტიკის დოკუმენტი და საკითხი, რომელზეც კონსულტაციები მიმდინარეობს;
კონსულტაციების მიზნები და მეთოდი;
სად და როგორ შეიძლება საჯარო კონსულტაციების დოკუმენტების პაკეტის მიღება;
კონსულტაციების ვადები;
პასუხისმგებელი ორგანო და საკონტაქტო ინფორმაცია.
საჯარო კონსულტაციების შესახებ განაცხადი ცალკე უნდა გაეგზავნოს მიზნობრივ აუდიტორიას − დაინტერესებულ მხარეებს; ტერიტორიული გავრცელებისათვის კი ასევე შესაძლებელია, გამოყენებულ იქნეს უწყებების წარმომადგენლობები ან მუნიციპალიტეტები. 
საჯარო კონსულტაციების გამართვის შესახებ განცხადების შედარებით მარტივი მეთოდებია:
ერთგვერდიანი მოსაწვევი ტექსტის შემუშავება − ე.წ. one-pager;
მოკლე − 10-20-წამიანი აუდიო/ვიდეორგოლის დამზადება.
ზემოთ ჩამოთვლილ ინფორმაციას ორივე მეთოდი უნდა შეიცავდეს. ელექტრონული კომუნიკაციის შემთხვევაში ინფორმაციის გავრცელება შესაძლებელია ერთ-ერთი ან ორივე მეთოდის გამოყენებით. ფიზიკური კომუნიკაციის შემთხვევაში (საჯარო დაწესებულებებში, თავშეყრის ადგილებში და ა.შ. განთავსებისას) გამოიყენება ერთგვერდიანი დოკუმენტი. აღსანიშნავია, რომ ერთგვერდიანი დოკუმენტი მარტივი ვიზუალიზაციით (მაგალითად, ყურადღების მისაქცევი გამოსახულებებით (icons), პუნქტუაციის ნიშნებით (დიდი ძახილისა და კითხვის ნიშნები, ფერადი გრაფიკული გამოსახულებები) ადვილად იპყრობს ყურადღებას. მოსახლეობის დიდი ჯგუფების ინფორმირების კარგი მაგალითია, თუნდაც, ისეთი ტიპის თავშეყრის ადგილები, როგორებიცაა სავაჭრო ცენტრები და ტერიტორიული ორგანოები.

საჯარო კონსულტაციებში ეფექტიანი მონაწილეობისთვის მნიშვნელოვანია, დაინტერესებულ პირებს წარედგინოს პოლიტიკის დოკუმენტის პროექტი და მასთან დაკავშირებული ნებისმიერი დოკუმენტაცია, რომელიც მონაწილეებს არსებული ვითარების, გამოწვევებისა და სამომავალო ნაბიჯების შესახებ დამატებით ინფორმაციას მიაწვდის.
საჯარო კონსულტაციების დოკუმენტების პაკეტი ხელმისაწვდომი უნდა იყოს კონსულტაციების შესახებ განაცხადის ვებგვერდით წარდგენისას, ან იმ შემთხვევაში, თუ დაინტერესებული პირები ფიზიკურ კომუნიკაციაში მონაწილეობის სურვილს გამოთქვამენ. პაკეტი უნდა შედგებოდეს:
პოლიტიკის დოკუმენტის პროექტისგან;
პოლიტიკის დოკუმენტის დანართისგან/დანართებისგან, მათ შორის, უნდა შეიცავდეს: დოკუმენტის შემუშავების წინაპირობების ასახვას, ანგარიშებს, ანალიტიკურ მასალას, ზეგავლენის შეფასებებს და ა.შ.;
მითითებას პერსონალური მონაცემების დამუშავების საკითხებთან დაკავშირებით;
რეკომენდებულია ინფორმაცია უკვე განხორციელებული ან განსახორციელებელი კონსულტაციების შესახებ;
ასევე, რეკომენდებულია პოლიტიკის დოკუმენტის მოკლე აღწერა.
რეგულარულად უნდა განახლდეს ვებგვერდი, რომელზეც განთავსებულია ინფორმაცია საჯარო კონსულტაციების შესახებ. სასურველია, დოკუმენტები ადვილად იკითხებოდეს (machine-readable) და მომხმარებლისთვის „მეგობრულ“ (user-friendly) ფორმატში იყოს მოცემული.

მნიშვნელოვანია, რომ კონსულტაციებზე მოწვევა დროულად მოხდეს. ელექტრონული კონსულტაციის მეთოდების გამოყენების შემთხვევაში, უშუალოდ პროცესის გახსნა კონსულტაციებს წინ მნიშვნელოვნად არ უნდა უსწრებდეს, უფრო მეტიც − სასურველია, იმავე დღეს გაიგზავნოს/განთავსდეს დოკუმენტების პაკეტი, რათა შესაბამის ბმულზე დაუყოვნებლივ გადასვლის შესაძლებლობა ჰქონდეს როგორც მოქალაქეს, ისე კონკრეტულ დაინტერესებულ მხარეს. 
ფიზიკური კონსულტაციების წარმოებისას, მოწვევიდან კონსულტაციამდე დარჩენილი პერიოდი თავად ამ კონსულტაციის მეთოდის ბუნებიდან გამომდინარეობს. მაგალითად, საყოველთაო გამოკითხვების ჩატარებას წინ უფრო ხანგრძლივი კამპანია უნდა უძღოდეს, ვიდრე ფოკუს ჯგუფის მოწვევას. ზოგ შემთხვევაში ეს შეიძლება მოხდეს 5 დღით ადრე, ზოგ შემთხვევაში კი − რამდენიმე კვირით ადრე, − იმის მიხედვით, თუ რა ღონისძიებებია საჭირო მოწვევისათვის (მაგალითად, ფოკუს ჯგუფის შემთხვევაში, მონაწილეთა მოწვევისა და მათთვის ინფორმაციის მიწოდებისთვის 5 დღე საკმარისია, თუმცა, კონფერენციის ჩასატარებლად მონაწილე და დამსწრე პირები დიდი ხნით ადრე უნდა იქნენ მოწვეულნი). არ შეიძლება, ფიზიკური კონსულტაცია აქტივობის წინა დღეს დაიგეგმოს, თუმცა აუცილებელია, წინა დღეს ყველა შესაძლო მონაწილესთან შედგეს განმეორებითი კომუნიკაცია.
როგორც ფიზიკური, ისე ელექტრონული საჯარო კონსულტაციების შემთხვევაში, წერილობითი შენიშვნების/კომენტარების/შემოთავაზებების/რეკომენდაციების მიღების საბოლოო ვადა საჯარო კონსულტაციების დოკუმენტების პაკეტის განთავსების/გაგზავნის/მიწოდების მომენტიდან 7 კალენდარულ დღეზე ნაკლები არ უნდა იყოს. თუმცა, რეკომენდებულია, მინიმალური ვადა შეადგენდეს 2 კვირას. ცალკეული მეთოდის ან დოკუმენტის სირთულის შემთხვევაში შესაძლებელია, ეს პროცესი გახანგრძლივდეს. საერთაშორისო გამოცდილებით, ოპტიმალური პერიოდი 12 კვირაა (პოლიტიკის დოკუმენტის კომპლექსურობისა და მეთოდების გათვალისწინებით).

ქვემოთ მოცემულია საჯარო კონსულტაციების რამდენიმე სასარგებლო და ყველაზე გავრცელებული მეთოდი.[footnoteRef:6] ფიზიკური და ელექტრონული მეთოდები ერთადაა დაჯგუფებული. თითოეული მათგანის აღწერაში მოცემულია შემდეგი მნიშვნელოვანი ინფორმაცია:  [6:  კონსულტაციის მეთოდები ადაპტირებულია შემდეგი სახელმძღვანელოებიდან: Diogo Costa, Francisco Oliveira, Guide to Good Practice in Public Consultation, ERSAR, 2015; OECD Background Document on Public Consultation, UK Consultation Principles, OECD, 2013; A Guide to Effective Consultation, Oxford City Council, 2014; Evert A. Lindquist, Sam Vincent and John Wanna (eds), Putting Citizens First Engagement in Policy and Service Delivery for the 21st Century, ANU E Press, 2013; Easy Consultation Toolkit, SharedCare Scotland, 2013; Public Engagement Toolkit, National Assembly for Wales Assembly Communications, 2014; Consultation Toolkit, A Guide to Effective Consultation, Oxford City Council, 2014; Consultation Toolkit, Aberdshire Council, 2010; A Guide for Good Consultation, Carlow PPN, 2019.] 

მეთოდის ზოგადი აღწერა;
საჭირო რესურსი;
თითოეული ეტაპისთვის გამოყოფილია საჭირო დრო და განსაზღვრულია შესაბამისი განრიგი; 
რეკომენდაციები თითოეული მეთოდის შესასრულებლად, კონკრეტული ნაბიჯებით ან სხვა რჩევებით;
მოცემულია როგორც უპირატესობები, ისე სუსტი მხარეები, რაც მაკოორდინირებელ უწყებას მეთოდის შერჩევაში დაეხმარება.
მეთოდის აღწერის გვერდით ასევე მოცემულია ცხრილი − მახასიათებლების შესახებ მოკლე ანოტაციით. იგი ერთგვაროვანი სახითაა ნაჩვენები, რათა მეთოდების ერთმანეთთან შედარება მარტივი იყოს: 
მეთოდის გამოყენება პოლიტიკის ციკლის სხვა ეტაპებზე − საჯარო კონსულტაციების ეტაპის გარდა, პოლიტიკის დაგეგმვისა და კოორდინაციის სხვა რომელ ეტაპზე/ეტაპებზე აქვს მეთოდს მაღალი სარგებელი (განხილულია შემდეგი ეტაპები: სიტუაციის ანალიზი, სტრატეგიული ჩარჩოს შედგენა, სამოქმედო გეგმის შემუშავება, მონიტორინგი, შეფასება);
ინტერაქციის ხარისხი − ინფორმირება ხდება, ტრანზაქციული კონსულტირება თუ ტრანსფორმირება (ამ სამი დონიდან რომელ მიზანსაც ემსახურება ყველაზე მეტად მეთოდი, ის არის მითითებული. შესაბამისად, მაკოორდინირებელ უწყებას შეუძლია, მეთოდი შესაბამისი მიზნებიდან გამომდინარე შეარჩიოს (იხ. ქვეთავი 2.1);
აუდიტორიის შესაძლო მოცულობა − მეთოდის გამოყენებისთვის ოპტიმალური ადამიანების რაოდენობა: მცირე ჯგუფი − 15 კაცამდე; დიდი ჯგუფი − 15-დან 100 კაცამდე; ფართო აუდიტორია − განუსაზღვრელი მოცულობა (როდესაც მასების ჩართვის შესაძლებლობა ჩნდება); 
ძირითადი რესურსების ტიპოლოგია − დეტალურადაა განმარტებული მეთოდის შესახებ ინფორმაციაში.
ინსტრუქციაში არაერთხელ აღინიშნა, რომ საჯარო კონსულტაციების დროს რომელიმე კონკრეტული საკითხის ან ეტაპისთვის კონკრეტული მეთოდი წინასწარგანსაზღვრული არ არის. ასეთი არჩევანი დამოკიდებულია როგორც პოლიტიკის დოკუმენტის თემატიკაზე, ისე განხორციელების დროსა და პერიოდზე, გეოგრაფიულ არეალზე, არსებულ რესურსებზე, აუდიტორიის შემადგენლობასა და სხვა საკითხებზე. სწორედ ამ მიზანს ემსახურება თითოეული მეთოდის მახასიათებლების სრულყოფილად გადმოცემა და გაანალიზება. 
ცალკე უნდა აღინიშნოს კონსულტაციის მეთოდების ბუნება: ზოგი უფრო მეტად აგროვებს ან, პირიქით, ავრცელებს ინფორმაციას, ზოგიერთს კი იდეების გენერირებისა და ანალიზის განხორციელების შესაძლებლობა აქვს. ცალკეულ შემთხვევაში ეს მიზნები შესაძლოა, ერთდროულად ან ცალ-ცალკე იყოს აქტუალური, შესაბამისად, კონსულტაციების პროცესში რამდენიმე მეთოდის განხორციელება აქტუალური დროში განაწილებით ან პარალელურად ხდება. ხელმისაწვდომობის გასაზრდელად განსაკუთრებით ეფექტიანია ელექტრონული და ფიზიკური მეთოდების შერწყმა (იხ. ქვეთავი 2.2).
ინსტრუქციის მიზანია, დაინერგოს და განხორციელდეს საჯარო კონსულტაციების სისტემური მიდგომა, თუმცა, როგორც აღინიშნა, ეს იმას არ ნიშნავს, რომ კონსულტაციების ცალკეულ მეთოდს პოლიტიკის დაგეგმვისა და კოორდინაციის ციკლის სხვადასხვა ეტაპზე დიდი ღირებულება არ აქვს. მაკოორდინირებელ ორგანოს/ორგანოებს საშუალება აქვთ, ისინი, მეთოდების თავისებურებებისა და მახასიათებლების გათვალისწინებით, დაინტერესებულ მხარეებთან ურთიერთობისას ან საჭირო ინფორმაციის შეგროვებისთვის სხვადასხვა ეტაპზეც გამოიყენონ. მნიშვნელოვანია, რომ საჯარო კონსულტაციების ეტაპზე ეს მეთოდები მოქცეული იყოს სისტემაში, სადაც მათ გამოყენებამდე გათვალისწინებულია სათანადო დაგეგმვა, მოწვევა და კომუნიკაცია, ხოლო გამოყენების შემდეგ უკუკავშირი, ანგარიშგება და შეფასება ხდება.

3.1. ფიზიკური კონსულტაციები
[bookmark: _Toc94442309]გამოკითხვები
გამოკითხვები კონსულტაციის ერთ-ერთი ყველაზე გავრცელებული მეთოდია, რადგან საშუალებას იძლევა, საზოგადოების შეხედულების შესახებ დეტალური ინფორმაცია მეტ-ნაკლები წარმომადგენლობით მოგროვდეს.
გამოკითხვებით კონსულტაციებში ბევრი ადამიანის ჩაბმაა შესაძლებელი და იძლევა როგორც რაოდენობრივ, ისე თვისებრივ მონაცემებს, თუმცა, კითხვარის შედგენას მაღალი კვალიფიკაცია სჭირდება, რათა შედეგები მყარი და გამოსადეგი იყოს.
გამოკითხვის სახეები:
მიზანმიმართული კითხვარი − რესპონდენტს აწვდის ინფორმაციას და მასზე საკუთარი მოსაზრების წარდგენას სთხოვს;
თვისებრივი გამოკითხვა − რესპონდენტი საკუთარი სიტყვებით გადმოსცემს პასუხებს (ღია კითხვები);
რაოდენობრივი გამოკითხვა − რესპონდენტის რამდენიმე შესაძლო პასუხიდან ირჩევს ერთს ან რამდენიმეს, ან ანიჭებს ქულებს და განსაზღვრავს პრიორიტეტებს.
განხორციელების გზები:
გამოკითხვა შესაძლოა გაკეთდეს ტელეფონით, ქუჩაში (რესპონდენტს პლანშეტის გამოყენებით ან დაბეჭდილი კითხვარით გამოჰკითხავენ ქუჩაში − შედარებით მოკლე კითხვარები), ფიზიკური შეხვედრით (წინასწარ შეთანხმებული შეხვედრა სამსახურში ან სახლში) ან ონლაინ − სხვადასხვა ელექტრონული პლატფორმის გამოყენებით, ფოსტის მეშვეობით (რესპონდენტს ეგზავნება დაბეჭდილი კითხვარი, რომელიც შეუძლია, მითითებულ მისამართზე ფოსტით უფასოდ გადაგზავნოს).
რესურსები
როგორც წესი, ფინანსური ხარჯები დაბალია, გარდა იმ შემთხვევისა, თუ საჭიროა წარმომადგენლობითი შედეგები. ასეთ დროს საჭიროა რესპონდენტთა შედარებით დიდი რაოდენობა, ხოლო მათ შესარჩევად და ჩასანაცვლებლად (უარის შემთხვევაში) − სტატისტიკური მეთოდოლოგიის შემუშავება. შედეგად, იზრდება ინტერვიუერების ხარჯი და ადამიანური რესურსი (მაგალითად, სტატისტიკური მეთოდოლოგიის შემუშავებისთვის საჭირო ხდება ექსპერტის დაქირავება). ხარჯები იზრდება ასევე მაღალკვალიფიციური კითხვარის შემუშავებისთვის (ექსპერტების დაქირავება). საფოსტო გამოკითხვის შემთხვევაში დამატებით ჩნდება საფოსტო მომსახურების ხარჯები, მათ შორის, პასუხის გამოსაგზავნად.
დრო
საჭიროა დროის გამოყოფა შემდეგი საკითხებისთვის:
კითხვარის სამუშაო ვერსიის შესათანხმებლად, გამოსაცდელად, ვიზუალურად დასამუშავებლად და ბეჭდვისთვის (დაახლოებით ერთი კვირა);
აუდიტორიის სხვადასხვა ჯგუფისთვის სპეციალიზებული კითხვების შესამუშავებლად;
კონსულტაციების პროცესის შესახებ ინფორმაციის გასავრცელებლად;
პასუხების მოსაგროვებლად;
პასუხების ანალიზისთვის (3-4 დღიდან 20 დღემდე პერიოდი, პასუხების სირთულისა და გამოკითხულთა რაოდენობის მიხედვით).

რეკომენდაციები (გამოიყენება როგორც ონლაინ, ისე ფიზიკური ინსტრუმენტების შემთხვევაში):
კითხვები შეძლებისდაგვარად მარტივი და მოკლე უნდა იყოს. მსგავსი თემები უნდა დაჯგუფდეს;
კითხვებში გამოყენებული ენა უნდა იყოს გასაგები. ტერმინების გამოყენებისას, საჭიროებიდან გამომდინარე, იქვე უნდა იყოს მითითებული განმარტება;
დასაწყისში დასმული უნდა იყოს მარტივი კითხვები მცირე რაოდენობის შესაძლო პასუხებით;
რესპონდენტს უნდა განემარტოს კითხვების ფორმატის ცვლილება („შემდეგ კითხვებში თქვენ უნდა უპასუხოთ კი ან არა“; „შემდეგ კითხვებში განსაზღვრეთ პრიორიტეტები“ და ა.შ.);
განსაზღვრეთ, ვინ წარმართავს, შეაგროვებს, გააანალიზებს და გამოიყენებს პასუხებს;
კითხვარის შემუშავებისას გაითვალისწინეთ, რა პასუხებს გასცემდით;
კითხვარის გამოყენებამდე საცდელი გამოკითხვა ჩაატარეთ, სულ მცირე, ხუთ ადამიანთან და დააკვირდით, როგორ პასუხებს იღებთ, რა რეაქცია აქვთ და რა შენიშვნებს მოგაწოდებენ;
წინასწარ აცნობეთ რესპონდენტებს, თუ როგორ და რისთვის გამოიყენებთ მათ პასუხებს;
კარგი იქნება წამახალისებელი ჯილდო (მაგ., რაიმე მომსახურებაზე ფასდაკლება);
იმ შემთხვევაში, თუ პასუხების მიღებისას რესპონდენტებთან კომუნიკაცია გაქვთ, ან ისინი საკუთარ საკონტაქტო მონაცემებს გაწვდიან, მათ მადლობა პირადად გადაუხადეთ;
შესაძლო პასუხები მეტ-ნაკლებად ამომწურავი უნდა იყოს;
თუ პასუხებს ქულები ენიჭება, განმარტეთ, რომელი ქულებია მაღალი და დაბალი;
კითხვებში არ უნდა იყოს მოცემული პასუხი, ასევე მოერიდეთ ცხადი პასუხის გამომწვევ კითხვებს (მაგალითად: „უსაფრთხო სამეზობლო თქვენთვის მნიშვნელოვანია?“);
კითხვის დასმისას არ დაასახელოთ თქვენი მოსაზრება ან მაგალითი;
კითხვებში მოერიდეთ სუბიექტურ სიტყვებს (მაგ.: ხშირად, უმეტესწილად და ა.შ.);
კითხვარში აუცილებლად მიუთითეთ თარიღები.

[bookmark: _Toc94442310]სიღრმისეული ინტერვიუები 
სიღრმისეული ინტერვიუ გამოკითხვის მეთოდოლოგიის მგავსი კონსულტაციაა, თუმცა იგი უფრო მოქნილი და ადაპტირებადია და, აქედან გამომდინარე, უფრო დეტალური ინფორმაციის შეგროვების საშუალებას იძლევა. 
სიღრმისეულ ინტერვიუს სპეციალურად დატრე-ნინგებული, გაცილებით მაღალი კვალიფიკაციის ინტერვიუერი უნდა ატარებდეს. ასევე, სათანადო ცოდნა და მიდგომები სჭირდება კითხვარების შედგენას. ინტერვიუმ უწყებას გამოკითხულთა განწყობებისა და დამოკიდებულებების შესწავლის საშუალება უნდა მისცეს.
კითხვარის სახეები:
სტრუქტურირებული − უფრო მეტად ჰგავს ჩვეულებრივ გამოკითხვას, სადაც ყველა კითხვა წინასწარაა განსაზღვრული. პასუხები სტანდარტიზებულია და არჩევანი რესპონდენტმა უნდა გააკეთოს (ან ინტერვიუერმა დაამთხვიოს ყველაზე ახლოს მდგომ პასუხს). კითხვიდან კითხვაზე გადასვლა ხშირად ამ პასუხებზეა დამოკიდებული. 
ნახევრად სტრუქტურირებული − მოცემულია კითხვების ძირითადი, სავალდებულო ნაწილი. ინტერვიუერს შეუძლია, გამოტოვოს არაძირითადი კითხვები ან დაამატოს სხვა კითხვები, რათა უფრო დეტალურად გამოიკვლიოს საკითხი.
არასტრუქტურირებული − ინტერვიუერს განსაზღვრული აქვს საკითხის თემატიკა, თუმცა დისკუსია ბუნებრივად, წინასწარ ჩამოყალიბებული კითხვების გარეშე წარმოებს (უფრო მეტად ჰგავს ფოკუს ჯგუფს, თუმცა მსჯელობა ერთ ადამიანთან მიმდინარეობს). ასეთი ინტერვიუ იშვიათად არის წარმომადგენლობითი, მაგრამ იძლევა ინფორმაციას რესპონდენტის დამოკიდებულებებზე, ქცევებზე და ა.შ.

განხორციელების გზები:
გამოკითხვა შესაძლოა ჩატარდეს ტელეფონის საშუალებით, ფიზიკური კომუნიკაციით (წინასწარ შეთანხმებული შეხვედრა სამსახურში ან სახლში) ან ონლაინშეხვედრით (სხვადასხვა ელექტრონული პლატფორმის გამოყენებით). სიღრმისეული გამოკითხვა ვერ ჩატარდება ფოსტით ან ელექტრონული საშუალებებით, რადგანაც, რაც უფრო ნაკლებადაა სტრუქტურირებული (და, ამავე დროს, მეტად დეტალურ და ანალიტიკურ ინფორმაციას იძლევა) ინტერვიუ, მით უფრო მეტადაა საჭირო ინტერვიუერსა და რესპონდენტს შორის ფიზიკური კომუნიკაცია. თუმცა, ამ მეთოდის განხორციელება შესაძლებელია ვიდეოზარის მეშვეობით, რომელიც, გარკვეულწილად, ფიზიკური შეხვედრის მსგავსად წარიმართება.

რესურსები:
ჩვეულებრივი გამოკითხვისგან განსხვავებით, ხარჯები საგრძნობლად იზრდება განსაკუთრებით მაშინ, როცა საჭიროა წარმომადგენლობითი შედეგები (არასტრუქტურირებული ინტერვიუ წარმომადგენლობითი ვერ იქნება). ინტერვიუერების კვალიფიკაციის ამაღლება ან გარე წყაროს დახმარება დამატებითი ხარჯია, ისევე, როგორც კითხვარის შედგენისას ექსპერტების ჩართვა. რადგან ასეთი ინტერვიუ ფიზიკური ან სატელეფონო მეთოდით ტარდება, არსებობს გადაადგილების ან კომუნიკაციის ხარჯიც.
დრო
საჭიროა იგივე დრო, რასაც ჩვეულებრივი გამოკითხვა მოითხოვს, თუმცა ანალიზის დრო გაცილებით დიდია (რესპონდენტთა დიდი რაოდენობის შემთხვევაში, შესაძლოა, 2 თვემდეც გაიზარდოს). 

 რეკომენდაციები
განსაზღვრეთ, ვინ შეაგროვებს, გააანალიზებს და გამოიყენებს პასუხებს;
გადაამზადეთ ინტერვიუერები, რათა მათ საფუძვლიანად ესმოდეთ საკითხი (ისინი მზად უნდა იყვნენ დამაზუსტებელი კითხვებისთვის), ისევე როგორც ინტერვიუს წარმართვის ტექნიკა და ფსიქოლოგიური ასპექტები;
კითხვარის შესამუშავებლად გამოიყენეთ პროფესიონალური დახმარება (შესაძლოა, საჭირო გახდეს სოციოლოგიური კვლევების მწარმოებელი პირების მოწვევა);
გამოყენებამდე საცდელად გამოკითხეთ, სულ მცირე, ხუთი ადამიანი და დააკვირდით, როგორ პასუხებს იღებთ, რა რეაქცია აქვთ, რა შენიშვნებს მოგაწოდებენ;
რესპონდენტებს წინასწარ აცნობეთ, როგორ და რისთვის გამოიყენებთ მათ პასუხებს, ასევე, განუმარტეთ კონფიდენციალურობის პოლიტიკა;
კარგი იქნება წამახალისებელი ჯილდო (მაგ., რაიმე მომსახურებაზე ფასდაკლება);
რესპონდენტებს პირადად გადაუხადეთ მადლობა (მაგალითად, გაუგზავნეთ მადლობის წერილი უწყების ხელმძღვანელს).


[bookmark: _Toc94442311]ფოკუს ჯგუფი
ფოკუს ჯგუფი, როგორც წესი, 60-120 წუთის შუალედში მიმდინარე სადისკუსიო ფორმატია, სადაც ათამდე საკითხი ან კითხვა უნდა იყოს განხილული. ფოკუს ჯგუფი შეიძლება შედგებოდეს 6-12 პირისგან. ისინი, როგორც წესი, წარმომადგენლობითად შეირჩევა (ასაკობრივი ჯგუფების, გენდერის, პროფესიის, სექტორისა და სხვა მახასიათებლების გათვალისწინებით).
ფოკუს ჯგუფში, დისკუსიების საშუალებით, შესაძლებელი ხდება საკითხის სიღრმისეული ანალიზი, ამა თუ იმ კითხვაზე პასუხის მიზეზებში ჩაძიება და ფართო მსჯელობა.
მონაწილეთა წარმომადგენლობითი მეთოდით შერჩევა შეიძლება არც მოხდეს. იყენებენ ე.წ. თოვლის გუნდის (snowball) მეთოდს. ასეთ დროს მონაწილეები თავად არჩევენ მათთვის ნაცნობ სხვა დაინტერესებულ პირებს, რის გამოც წარმომადგენლობითობა საგრძნობლად მცირდება.
ფასილიტატორმა უნდა უზრუნველყოს ყველა მონაწილის მიერ მოსაზრების გამოთქმის შესაძლებლობა; რესპონდენტებს მისცეს ერთმანეთისთვის იდეების მიწოდებისა და გამოთქმული მოსაზრებების მიხედვით მსჯელობის განვრცობის საშუალება.
რესურსები
ფოკუს ჯგუფისთვის საჭიროა: ფასილიტატორი, ჩაწერის უზრუნველყოფა (მონაწილეების თანხმობის შემთხვევაში, შესაძლებელია ვიდეოან აუდიოჩაწერაც) და შემდეგ ჩანაწერის დამუშავება, საკანცელარიო მასალა, წამახალისებელი რესურსი, მონაწილეებისთვის ტრანსპორტირების თანხის ანაზღაურება, სივრცეების დაქირავება, თანამშრომლების ჩართულობისას − მათი ტრანსპორტირებისა და დროის რესურსი, კვების უზრუნველყოფა.
დრო
საჭიროა დრო ფოკუს ჯგუფის წევრების მოსაწვევად და ჯგუფების დასაკომპლექტებლად; 
თითოეულ ფოკუს ჯგუფს სჭირდება, დაახლოებით, 60-120 წუთი;
ცალკე უნდა გამოიყოს დრო ლოგისტიკური საკითხების მოსაგვარებლად.

რეკომენდაციები
წინასწარ უნდა განისაზღვროს ფოკუს ჯგუფისგან სავარაუდო სარგებელი ან ზიანი;
ფოკუს ჯგუფებისთვის მონაწილეები წინასწარ უნდა შეირჩნენ, სასურველია წარმომადგენლობითი მეთოდით (ამისათვის შესაძლოა, საჭირო გახდეს სპეციალური კვალიფიკაციის მქონე ადამიანის ან ორგანიზაციის გამოყენება);
ფოკუს ჯგუფის მონაწილეებისთვის, როგორც წესი, საჭიროა წამახალისებელი რესურსი (შესაძლებელია ფულადი რესურსი, ფასდაკლების კუპონი, რაიმე საჯარო მომსახურების უფასოდ გაწევა ან სხვა, რათა მონაწილეობა მიმზიდველი გახდეს);
ფოკუს ჯგუფის მონაწილეებთან შესაძლებელია განსახილველი მასალის წინასწარ გაზიარება, თუმცა, კონსულტაციის მიზნებიდან გამომდინარე, ეს აუცილებელი არ არის და შეიძლება უწყებას/ფასილიტატორს ერჩივნოს, ადგილზე მოისმინოს პოზიციები;
ფასილიტატორი უნდა იყოს გამოცდილი, მაღალი კვალიფიკაციის მქონე და მაქსიმალურად მიუკერძოებელი. შესაძლებელია, ფასილიტატორი იყოს როგორც უწყების წარმომადგენელი, ისე მის გარეთ მოძიებული პირი;
საჭიროა ადამიანი, რომელიც ჩაინიშნავს ინფორმაციას შემდგომი ანალიზისთვის;
წინასწარ უნდა დაიჯავშნოს შესაბამისი სივრცეები შესვენებისთვის − ყავისა და მცირე საკვების მისაღებად. ასევე, უნდა განისაზღვროს მონაწილეთა სპეციალური საჭიროებები;
ფოკუს ჯგუფის დაკომპლექტებისას, მაქსიმალური ჩართულობის უზრუნველსაყოფად გასათვალისწინებელია სხვადასხვა ასპექტი: ადაპტირებული სივრცე; დროის იმგვარად განსაზღვრა, რომ ქალებმა და მამაკაცებმა, ახალგაზრდებმა, დასაქმებულებმა, დაუსაქმებლებმა და სხვებმა მონაწილეობა შეძლონ;
მონაწილეებს მადლობა პირადად გადაუხადეთ (შესაძლებელია მაღალი თანამდებობის პირის მიერ ინდივიდუალური წერილის გაგზავნაც), ხოლო მათთვის საბოლოო ანგარიშის ინდივიდუალურად მიწოდება დამატებით გაზრდის პოზიტიურ კავშირს და სამომავლო ჩართულობას წაახალისებს.

საჯარო შეხვედრები, როგორც წესი, მოსახლეობის დიდ ჯგუფთან ტარდება. ასეთ შეხვედრებზე საზოგადოება ეცნობა პოლიტიკის დოკუმენტის შესახებ ინფორმაციას, გეგმებსა და მნიშვნელოვან საკითხებს, ხოლო საჯარო უწყება დამსწრე აუდიტორიის შეხედულებებს ისმენს.
საჯარო შეხვედრები კონსულტაციის ყველაზე ტრადიციული გზაა. ისინი შეიძლება ჩატარდეს პოლიტიკის პროცესის მაკოორდინირებელი ორგანოს შენობაში, ან გაფართოვდეს გეოგრაფიული არეალი და რეგიონებშიც გაიმართოს, რათა ტერიტორიულ დონეზე ჩართულობა მაქსიმალურად უზრუნველყოფილი იყოს.
შეხვედრის ინტერაქციულად წარმართვისთვის კეთდება პრეზენტაცია პოლიტიკის დოკუმენტის შესახებ. დამსწრეები შეიძლება დაიყოს მცირე ჯგუფებად, რათა სხვადასხვა თემის ირგვლივ ჯგუფური დისკუსია უფრო მეტად წახალისდეს. ის, ვისაც არ სურს ამ გზით საჯარო გამოსვლა, პოზიციას საკუთარ ჯგუფში გამოხატავს.
ასეთ ღონისძიებაზე მიზანშეწონილია გამოცდილი ფასილიტატორის ყოლა და შეხვედრის სტრუქტურის წინასწარ დაგეგმვა. კარგი საჯარო შეხვედრა ყველა მონაწილეს აძლევს პოზიციის გამოხატვის შესაძლებლობას. ამასთან, შეხვედრაზე აუცილებლად მკაფიოდ უნდა დაფიქსირდეს, რისთვის და როგორ იქნება გამოყენებული შეგროვებული ინფორმაცია.
საჯარო შეხვედრის მსგავსია სამუშაო შეხვედრაც (workshop), ერთი განსხვავებით − დამსწრეებმა წინასწარ იციან, რომ არსებობს მათი მხრიდან მეტი ჯგუფური მუშაობის მოლოდინი. საჯარო და სამუშაო შეხვედრები მსგავსი მეთოდით ტარდება და რესურსებიც მსგავსი სჭირდება.

რესურსები
საქართველოში საჯარო შეხვედრების ორგანიზება მცირე ფინანსური დანახარჯითაა შესაძლებელი და ამის შესაძლებლობას ადგილზე არსებული უსასყიდლო სივრცეების ხელმისაწვდომობა იძლევა (მაგალითად, სახელმწიფო ან მუნიციპალურ საკუთრებაში არსებული საზოგადოებრივი ინფრასტრუქტურა: საზოგადოებრივი ცენტრები, მუზეუმების, ბიბლიოთეკებისა თუ საკრებულოების დარბაზები). ამასთან, ასეთი ადგილები ადგილობრივი მცხოვრებლებისთვის მეტად ნაცნობი და, ხშირად, კომფორტულიცაა. თუმცა, დაგეგმვისას მნიშვნელოვანია თანამშრომლების დროის, მგზავრობისა და განთავსების რესურსის გათვალისწინება, ასევე, საჭიროების შემთხვევაში, აუდიო/ვიდეოჩაწერის უზრუნველყოფა.
ადამიანური რესურსის თვალსაზრისით, საჭიროა ფასილიტატორი, ლოგისტიკაზე პასუხისმგებელი პირი, ორგანიზებაში მხარდამჭერი პირ(ებ)ი (შესაბამისი მასალების მოსაგროვებლად და დასარიგებლად, მნიშვნელოვანი საკითხების ჩასანიშნად და ა.შ.). სასურველია, შეხვედრას განსხვავებული საექსპერტო ცოდნის მქონე რამდენიმე ფასილიტატორი წარუძღვეს. ეს დამსწრეთა ყურადღების მობილიზებას უზრუნველყოფს და შეხვედრაზე მრავალფეროვანი ექსპერტული მოსაზრებების უკეთ გენერირებას შეუწყობს ხელს.
დრო
საჯარო ან სამუშაო შეხვედრა, როგორც წესი, რამდენიმე საათი გრძელდება, თუმცა შესაძლოა, 1-2 დღიანიც კი იყოს;
საჭიროა დრო ღონისძიების დაგეგმვის, მოწვევის, ლოგისტიკური საკითხების მოსაგვარებლად (როგორც წესი, 1-2 კვირა);
ღონისძიებაზე მონაწილეთა მოსაწვევად ადგილობრივი ქსელების, ხელისუფლების წარმომადგენლებისა და სათემო კავშირების გამოყენება დროის დაზოგვისა და ეფექტიანი მობილიზების კარგი საშუალებაა;
ასევე, დრო სჭირდება შეხვედრისთვის საჭირო მასალების მომზადებას (როგორც წესი, 4-5 სამუშაო დღე).

რეკომენდაციები
წინასწარ განსაზღვრეთ, რისთვის გამოიყენებთ საჯარო შეხვედრას და, შესაბამისად, ვინ უნდა მოიწვიოთ; როგორი ფორმატი გექნებათ და როგორ წარმართავთ;
შეარჩიეთ სათანადო სივრცე. გაითვალისწინეთ როგორც კომფორტის, ისე ლოგისტიკის საკითხები (შესვენებები საკვებად, უსაფრთხოება და ა.შ.);
შეარჩიეთ ფასილიტატორი;
მოიწვიეთ მონაწილეები, სულ მცირე, 1 კვირით ადრე და შეახსენეთ დათქმული დროის შესახებ უშუალოდ შეხვედრის წინა დღეს;
მოამზადეთ მასალები: პრეზენტაცია, სამუშაო ჯგუფებისთვის საჭირო მასალა, მოკლე მიმოხილვები (brief) და ძირითადი საკითხების ამონაწერი;
შეხვედრაზე ჩაინიშნეთ ძირითადი საკითხები. მოამზადეთ შეფასების საბოლოო კითხვარები, რომლებითაც მონაწილეები დამატებით ინფორმაციას მოგაწვდიან;
მონაწილეებს შეავსებინეთ დამსწრეთა სარეგისტრაციო ცხრილები და აუცილებლად დაუკავშირდით შემდგომში − ანგარიშის მისაწოდებლად და მადლობის სათქმელად.

კონფერენცია და ფორუმი, ფაქტობრივად, საჯარო შეხვედრის სახეებია, თუმცა უფრო სპეციფიკურია იმით, რომ ფორმალიზების მაღალი ხარისხი და აუდიტორიის წინასწარ განსაზღვრა ახასიათებს. ამავე დროს, კონფერენციაზე ან ფორუმზე, ზოგადი ინფორმაციის ნაცვლად, არგუმენტირებული, კვლევაზე დაფუძნებული ინფორმაცია გროვდება.
კონფერენციაზე ან/და ფორუმზე დამსწრე პირები შესაძლოა იყვნენ როგორც დაინტერესებული მხარეები, ისე ფართო საზოგადოების წარმომადგენლები (ღია დასწრების პირობებში), ან − კონკრეტული ჯგუფების შერჩეული წარმომადგენლები (წინაწარ განსაზღვრული მოწვეული პირები). ასეთი ღონისძიებები ფართო საზოგადოების ნაკლები ჩართულობით ხასიათდება. იგი, უფრო მეტად, ინფორმაციის გავრცელების საშუალებაა.
კონფერენციასა და ფორუმზე, სხვა საჯარო შეხვედრისგან განსხვავებით, ინფორმაციის მიმწოდებლები არიან არა მხოლოდ პოლიტიკის დოკუმენტზე მომუშავე უწყება ან უწყებები, არამედ ის პირებიც, რომლებიც ამავე თემაზე სხვა კუთხით მუშაობენ (მაგ.: სამოქალაქო სექტორში მომუშავე ორგანიზაციები, რომლებიც თემატურ კვლევებს წარადგენენ; კერძო სექტორი, რომელიც საკუთარ გამოცდილებას აზიარებს; აკადემიური სექტორი, რომელიც დამსწრე აუდიტორიას სამეცნიერო კვლევას გააცნობს; საერთაშორისო ან/და დონორი ორგანიზაციები, რომლებიც პოლიტიკის შემმუშავებელ უწყებას დოკუმენტის მომზადებისას სხვადასხვა ექსპერტულ თუ ტექნიკურ დახმარებას უწევენ და საერთაშორისო გამოცდილების გაზიარება შეუძლიათ).
კონსულტაცია და ფორუმი შეიძლება ჩატარდეს როგორც პოლიტიკის პროცესის მაკოორდინირებელი ორგანოს შენობაში, ისე საკონფერენციო სივრცეში, სექტორისთვის დამახასიათებელ საინტერესო გარემოში (ღია სივრცეში, ქარხანაში, ფერმაში, ტყე-პარკში, გარემოსდაცვით კონტექსტში საპრეზენტაციო სივრცის მოწყობით). შესაძლებელია, ასეთი ღონისძიების ჩატარდეს სხვადასხვა რეგიონში, რათა მოსახლეობის ჩართულობა მაქსიმალურად უზრუნველყოფილი იყოს.
შეხვედრაზე, პირველ რიგში, პოლიტიკის დოკუმენტის პრეზენტაცია ხდება. შესაძლებელია, დოკუმენტი რამდენიმე თემად დაიყოს და თითოეულ პრეზენტაციას მოჰყვეს ამავე თემაზე სხვა პირთა მოსაზრებების წარდგენა როგორც მათი კვლევების ან გამოცდილების პრეზენტაციით, ისე პანელური დისკუსიებით და საუბრების ფორმატში (მაგ., TedEx ფორმატი), სადაც აუდიტორიასთან ინტერაქცია კითხვა-პასუხის რეჟიმში მიმდინარეობს.
სასარგებლო იქნება ასეთ ღონისძიებაზე გამოცდილი ფასილიტატორის ყოლა. აუცილებელია შეხვედრის სტრუქტურის წინასწარ დაგეგმვა (დღის წესრიგის განსაზღვრა). ასევე მნიშვნელოვანია სადისკუსიო საკითხების მომზადება, რათა დამსწრე პირებს მიეცეთ შესაძლებლობა, კითხვების დასმის გარდა (რასაც მხოლოდ ინფორმაციული დატვირთვა ექნებოდა), საკუთარი პოზიციებიც გამოხატონ. მკაფიოდ უნდა დაფიქსირდეს, რისთვის და როგორ იქნება გამოყენებული შეგროვებული ინფორმაცია და რა შედეგი მოჰყვება ღონისძიებას.
რესურსები
კონფერენციისა და ფორუმის მოწყობა დიდ ფინანსურ რესურსს მოითხოვს, რადგან იგი, ჩვეულებრივი საჯარო და სამუშაო შეხვედრებისგან განსხვავებით, შედარებით ოფიციალური სახით უნდა ჩატარდეს. ამისთვის კი საჭიროა საკონფერენციო დარბაზი. ასეთი ღონისძიების არასტანდარტულ სივრცეში მოსაწყობადაც კი საჭიროა მისი საპრეზენტაციო ტექნოლოგიით აღჭურვა, ხოლო ეს ხარჯებთანაა დაკავშირებული. შესაძლოა, დამატებით საჭირო იყოს დარგის ექსპერტების ჩართვა, რისთვისაც აუცილებელია მათი ჰონორარის გათვალისწინება. შესაძლებელია, ამისთვის მოპოვებულ იქნეს დონორთა მხარდაჭერა, თუმცა შეთანმხება უნდა შედგეს ღონისძიებამდე, სულ მცირე, 6-10 თვით ადრე. ადამიანური რესურსების თვალსაზრისით, ამ შემთხვევაშიც, უნდა შეირჩეს საჯარო შეხვედრისთვის საჭირო პირები. ასევე აუცილებელია პრესასთან დამატებით კომუნიკაცია, რათა ღონისძიება სათანადოდ გაშუქდეს და მაღალი საზოგადოებრივი ინტერესი გამოიწვიოს.
დრო
კონფერენცია ან ფორუმი, როგორც წესი, რამდენიმე საათი გრძელდება, თუმცა შესაძლოა, რამდენიმე დღეც გაგრძელდეს;
საჭიროა დრო ღონისძიების დაგეგმვის, აუდიტორიის მოწვევის, ლოგისტიკური საკითხების მოსაგვარებლად (მონაწილეთათვის, სულ მცირე, 2-3 თვე, დამსწრეთა მოსაწვევად − 1-2 კვირა);
დრო სჭირდება შეხვედრის მასალების მომზადებას (როგორც წესი, 4-5 სამუშაო დღე).

რეკომენდაციები
ძირითადად, გამოიყენეთ საჯარო შეხვედრის მეთოდი, თუმცა დამატებით:
შეარჩიეთ ფასილიტატორები − სხვადასხვა თემატური მიმართულებისთვის, შესაძლოა, სხვადასხვა პირმა ითავოს ფასილიტატორობა − როგორც პრეზენტაციების წარდგენის, ისე პანელური დისკუსიის ან აუდიტორიასთან დისკუსიის საწარმოებლად;
განსაზღვრეთ პირები, ვინც შეიძლება კვლევები ან მოსაზრებები წარმოადგინოს და დაიწყეთ მათთან კომუნიკაცია არანაკლებ 2-3 თვით ადრე;
მოიწვიეთ დამსწრეები გონივრული ვადით ადრე (2-3 კვირა) და შეხვედრის შესახებ შეახსენეთ უშუალოდ წინა დღეს; 
შეხვედრაზე ჩაინიშნეთ ძირითადი საკითხები, მოამზადეთ შეფასების საბოლოო კითხვარები, რომელთა საშუალებითაც აუდიტორია საკუთარ შეფასებასა და მოსაზრებებს მოგაწვდით;
დამსწრეთა სარეგისტრაციო ცხრილები შემდგომი კომუნიკაციისთვის ამ შემთხვევაშიც აუცილებელია.

[bookmark: _Toc94442314]ლიფლეტი − საინფორმაციო ბროშურა
საინფორმაციო მასალა მოსახლეობის ფართო მასებისთვის ინფორმაციის სწრაფად მიწოდების საშუალებას იძლევა და, ცალკეულ შემთხვევაში, უკუკავშირის ფასილიტაციაც ხდება. ეს ინფორმირებისთვის ერთ-ერთი ყველაზე იაფი და ეფექტიანი მეთოდია. ლიფლეტის გამოყენება განსაკუთრებით ეფექტიანია პოლიტიკის დოკუმენტის გაცნობის და სხვა მეთოდით ჩასატარებელ შეხვედრაზე მოწვევის შემთხვევაში. 
ლიფლეტი უნდა შეიცავდეს მხოლოდ ძირითად მესიჯებს − მაგალითად, სტრატეგიული დოკუმენტის მიზნებსა და ძირითად ამოცანებს, განხორციელების ვადებს, პოლიტიკის დოკუმენტის განთავსების ადგილს (ბმული ან QR კოდი, რომლის დასკანერებითაც მოქალაქე ვებგვერდს იხილავს. სასურველია, ბმულის მითითებისას გამოყენებულ იქნეს შემოკლებული ბმული bit.ly-ის ან სხვა საშუალებით, რათა შესაძლებელი იყოს მისი მარტივად და სწრაფად აკრეფა), საჯარო კონსულტაციებზე მოწვევასა და კონსულტაციების პროცესის მოკლე აღწერას.
ლიფლეტი კონკრეტული ადამიანისთვის არ არის განკუთვნილი, ამდენად, მისით დაინტერესების ხარისხი ხშირად დაბალია და ბევრი მას არც ეცნობა. ამიტომაა მნიშვნელოვანი მისი საინტერესოდ შედგენა. 
შესაძლებელია, ლიფლეტს ჰქონდეს ცალკე გვერდი უკუკავშირისთვის, რომლის მოხევითა და გადმოგზავნით მოქალაქეს ასევე შეეძლება საკუთარი პოზიციის წარმოდგენა, თუმცა მასზე მხოლოდ რამდენიმე კითხვის დატანაა შესაძლებელი. ამასთან, მოხეული გვერდის გამოგზავნის გზები გაცილებით უფრო მარტივი უნდა იყოს, ვიდრე გარკვეულ ადგილზე ფიზიკურად მიტანაა (გამარტივების მაგალითებია: საფოსტო ყუთები, საზოგადოებრივი თავშეყრის ადგილებში განთავსებული სპეციალური ყუთები). 
ასევე შესაძლებელია პერსონალური საინფორმაციო ბროშურების მომზადება, თუმცა ეს ხარჯებს საგრძნობლად გაზრდის (მაგალითად, კონკრეტულ მოქალაქეს სახლში ეგზავნება სახელობითი ბროშურა, რომელზეც დართულია მოკლე კითხვარი, ან ზემოთ აღნიშნული ინფორმაციაა სხვა მეთოდით ჩართულობისთვის (საჯარო შეხვედრაზე მოწვევა, ონლაინკონსულტაციებზე მოწვევა და ა.შ.). ამის მაგალითი იყო საქართველოში ნაფიც მსაჯულთა ინსტიტუტის თაობაზე ყველა ოჯახში გაგზავნილი წერილი.[footnoteRef:7] [7:  იხ. http://www.msajuli.ge/index.php?m=737&newsid=7
https://www.transparency.ge/sites/default/files/post_attachments/JuryTrialsLetter_geo.pdf ] 


რესურსები
მოკლე ვერსიის მოსამზადებლად გათვალისწინებულია თანამშრომლების დრო, დიზაინის პროგრამის ან დიზაინერის რესურსი, ბეჭდვისა და გავრცელების ხარჯები, საჭიროების შემთხვევაში კი − საფოსტო ყუთების ან საფოსტო მომსახურების ხარჯები.

დრო
მასალის მომზადებისთვის საჭირო დრო (დაახლოებით 1-2 კვირა);
საცდელი პერიოდი (2-3 დღე);
დიზაინისა და ბეჭდვის დრო (1-2 კვირა);
გავრცელებისთვის საჭირო დრო (გეოგრაფიული არეალისა და საჭიროების მიხედვით. ეს შეიძლება იყოს ერთჯერადი აქცია, განაწილებული 3-4 დღეზე, ან ხანგრძლივი პროცესი, რომელიც სხვა კონსულტაციების პარალელურად მიმდინარეობს);
მონაცემების ანალიზის დრო.

რეკომენდაციები
მოამზადეთ ლიფლეტის საცდელი ვარიანტები და გამოსცადეთ ისინი თანამშრომელთა წრეში. ეს მისი ეფექტიანობის განსაზღვრაში დაგეხმარებათ;
მოამზადეთ ლიფლეტზე განსათავსებელი ინფორმაცია და იგი ვიზუალურად დაამუშავეთ (სასურველია შესაბამისი ცოდნის მქონე პირის საშუალებით ან შესაბამისი ელექტრონული რესურსით − Piktochart, corel draw ან სხვა);
დააკვირდით რეაგირების მაჩვენებლებს და, შესაძლებლობის შემთხვევაში, განახორციელეთ სათანადო ცვლილებები.


[bookmark: _Toc94442315]საკონსულტაციო დღეები, გამოფენები 
გამოფენები განსაკუთრებით ეფექტიანია მაშინ, როდესაც პოლიტიკის დოკუმენტი ფართო აუდიტორიისთვის გასაცნობ გეგმებსა და სქემებს შეიცავს. სხვადასხვა ტერიტორიულ ერთეულში გამოფენების ჩატარებით შესაძლებელია როგორც მოსახლეობის ფართო მასების ჩართულობა და ინფორმირება, ისე სხვადასხვა გეოგრაფიული არეალის ათვისება.
მნიშვნელოვანია, რომ საგამოფენო მასალა იყოს ადვილად აღქმადი და პოლიტიკის დოკუმენტის შინაარსს მოკლედ გადმოსცემდეს.
გამოფენისა მსგავსია საკონსულტაციო დღეები, − როდესაც გადაწყვეტილების მიმღები პირები შეხვედრებისთვის კალენდარს წინასწარ განსაზღვრავენ, ხოლო მოქალაქეები თავად ირჩევენ, როდის მიაკითხონ შესაბამის უწყებას, რათა პროცესში ადგილზე ჩაერთონ.
ეს მეთოდები არ არის წარმომადგენლობითი, თუმცა მყისიერი რეაგირების დაფიქსირებისა და შეფასების საშუალებას იძლევა.

რესურსები
გამოფენის მოსამზადებლად საჭიროა როგორც თანამშრომელთა რესურსი, ისე დიზაინისა და დამზადების ხარჯები; სივრცეებისა და სტენდების ხარჯი; ვიდეო- ან სლაიდშოუების მომზადებისა და მათი ჩვენებისთვის საჭირო აღჭურვილობის ხარჯი; თანამშრომლების დრო, რომელიც მომზადებისა და გამოფენებზე დასწრებისთვის არის საჭირო. ასევე, დამატებით რესურსს მოითხოვს კონსულტაციის გამწევი პირების მგზავრობისა და ღამის თევის ხარჯები.

დრო
მასალის მოსამზადებლად საჭირო დრო (დაახლოებით 1-2 კვირა);
საცდელი პერიოდი (2-3 დღე);
დიზაინისა და ბეჭდვის დრო (1-2 კვირა);
გავრცელებისთვის საჭირო დრო (გეოგრაფიული არეალისა და საჭიროების მიხედვით, ეს შეიძლება იყოს რამდენიმეკვირიანი პროცესი. მასში თითოეულ ტერიტორიულ ერთეულს 2-3 დღე ეთმობა);
მონაცემების შეგროვებისა და ანალიზის დრო.

რეკომენდაციები
განსაზღვრეთ, რამდენად ხელსაყრელია ეს მეთოდი კონკრეტული პოლიტიკის დოკუმენტის მოსახლეობის ფართო მასებისთვის გასაცნობად და რამდენად მიმზიდველია ვიზუალიზაცია;
განსაზღვრეთ შესაბამის ტერიტორიულ ერთეულებში ხელმისაწვდომი, ადაპტირებული სივრცეები და გამოფენის პერიოდები;
საცდელი გამოფენა ჩაატარეთ წინასწარ, თანამშრომლების ჯგუფთან, რათა შეაფასოთ მისი სიმარტივე, აღქმადობა და მიმზიდველობა;
თანამშრომლებს უნდა ჰქონდეთ დამსწრეებთან კომუნიკაცია, მზად იყვნენ კითხვებზე პასუხის გასაცემად, ხოლო თუ პასუხი არ აქვთ, მოინიშნონ საკონტაქტო ინფორმაცია და აუცილებლად დაუკავშირდნენ მოგვიანებით.

[bookmark: _Toc94442316]3.2. ელექტრონული ინსტრუმენტები 
[bookmark: _Toc94442317]ონლაინკონსულტაცია − საჯარო კომენტარი 
პოლიტიკის დოკუმენტის ონლაინსივრცეში საჯარო გამოქვეყნება და კომენტარების მიღება (public notice and comment) კონსულტაციის ერთ-ერთ ყველაზე ეფექტიან და აუცილებელ მეთოდად მიიჩნევა. ამ მეთოდს ევროკავშირი და მისი წევრი სახელმწიფოების უმრავლესობა იყენებენ. ამ გზით, ერთი მხრივ, ფართო აუდიტორიის მოზიდვა ხდება, მეორე მხრივ, კომუნიკაციისას კომპლექსური და სტრუქტურირებული შეფასებებისა და მოსაზრებების მიღებაა შესაძლებელი. ეს მიდგომა ფორმალიზებულია და მასში დაინტერესებული მხარეების ჩართვაც შეიძლება. აღსანიშნავია, რომ ონლაინკონსულტაციის პარალელურად, არანაკლებ ეფექტიანია სხვა მიდგომებიც, უფრო მეტიც, − სხვა მიდგომებით, დამატებითი ინფორმაციის მისაწოდებლად შესაძლებელია ონლაინ-კონსულტაციაში მოწვევაც (მაგ., ლიფლეტით).

რესურსები
ონლაინკონსულტაციისთვის გამოსაქვეყნებელი მასალა უნდა შედგებოდეს იმავე ტიპის ინფორმაციისგან, რომლის გამოყენებაც ნებისმიერი სხვა ტიპის კონსულტაციის შემთხვევაშია სასურველი. ესენია: მოკლე მიმოხილვა, გამარტივებული ვერსია, თანმდევი დოკუმენტები და ა.შ. 
სისტემის მართვისა და ზედამხედველობისთვის, ასევე, პლატფორმის ტექნიკური მენეჯმენტის (maintenance) უზრუნველყოფისა და შეგროვებული ინფორმაციის ანალიზისთვის საჭიროა თანამშრომლის/თანამშრომლების ცალკე გამოყოფა (სამუშაოს მოცულობიდან გამომდინარე, შესაძლებელია, თანამშრომლის სრულ განაკვეთზე გამოყოფის აუცილებლობა არ გაჩნდეს). 
დრო
მასალის მომზადებისთვის საჭირო დრო (დაახლოებით 1-2 კვირა);
საჯარო ონლაინკონსულტაციის შესახებ ინფორმაციის გავრცელების დრო;
საჯარო კონსულტაციების წარმოების ვადა (უნდა განისაზღვროს დოკუმენტის კომპლექსურობიდან, თემისა და ჩატარების პერიოდიდან გამომდინარე);
მონაცემთა ანალიზის დრო.

რეკომენდაცია
საჯარო კონსულტაციების ონლაინრეჟიმში წარმოებისთვის საჭიროა სპეციალური სივრცის − ვებგვერდის ან პლატფორმის გამოყენება. შესაძლებელია ყველა უწყებისთვის ცენტრალიზებული და უნიფიცირებული სისტემის გამოყენება, თუმცა ასევე არსებობს პრაქტიკა, უწყებებს ჰქონდეთ საჯარო კონსულტაციების საკუთარი პლატფორმები, ერთგვაროვანი სტრუქტურითა და სისტემით;
შესაბამის ვებგვერდზე ქვეყნდება: პოლიტიკის დოკუმენტები თემატურად; უშუალოდ პოლიტიკის დოკუმენტები (ზემოთ აღწერილია კონსულტაციის დოკუმენტით კომუნიკაციის წესები); მოკლე მიმოხილვა; ონლაინკონსულტაციის ვადები. შესაძლებელია სამიზნე ჯგუფების დაკონკრეტება ან მაგალითების მითითება; 
ამავე ვებგვერდზე უნდა განთავსდეს დახურული და დასრულებული კონსულტაციების შესახებ ინფორმაცია, რაც ანგარიშგებისა და გამჭვირვალობის პრინციპებს ემსახურება;
ონლაინკონსულტაცია შესაძლოა წარიმართოს თავისუფალი დოკუმენტების ატვირთვის პრინციპით (ნიდერლანდების გამოცდილება − როდესაც მომხმარებელს შეუძლია, ატვირთოს მის მიერ შექმნილი დოკუმენტი)[footnoteRef:8] ან გარკვეული სტრუქტურირებული კითხვარის მეშვეობით (ევროპის კომისიის გამოცდილება),[footnoteRef:9] რომლის საშუალებითაც, კომენტარებთან ერთად, გროვდება დემოგრაფიული მონაცემები; [8:  ნიდერლანდების ელექტრონული საჯარო კონსულტაციის პორტალზე https://www.internetconsultatie.nl/ მიმდინარე კონსულტაციების დროს შესაძლებელია როგორც სხვადასხვა დოკუმენტის მეშვეობით სრული ინფორმაციის მიღება, ისე საკუთარი პოზიციის ღია ველზე ასახვა ან დოკუმენტის ატვირთვა.]  [9:  ერთ-ერთი კონსულტაციის მაგალითი, სადაც შესაბამისი კითხვარია ატვირთული, შეგიძლიათ იხილოთ აქ: https://ec.europa.eu/taxation_customs/consultation-rules-import-cultural-goods_en ] 

შესაძლებელია, ონლაინკონსულტაციის სისტემა სამეწარმეო რეესტრის ბაზასთან იყოს დაკავშირებული და ორგანიზაციებისა და ID ბარათის მქონე პირებისგან დოკუმენტაციას შესაბამისი ავტორიზაციის (ავთენტიფიკაციის ან კვალიფიციური ელექტრონული ხელმოწერის/შტამპის სერტიფიკატი) საშუალებით იღებდეს. ეს, თავის მხრივ, კონსულტაციებში მონაწილეთა ავთენტიკურობის კონტროლის საშუალებაა;
მეორე მხრივ, აუცილებელია, სისტემამ არ გამორიცხოს არარეგისტრირებული ორგანიზაციები;[footnoteRef:10] პირები, რომლებსაც არ აქვთ ელექტრონული პირადობის მოწმობა; საერთაშორისო სუბიექტები და სხვა პირები, რომლებიც ელექტრონულ ხელმოწერას ვერ გააკეთებენ; [10:  ევროპის კომისიას, ორგანიზაციების რეესტრთან ერთად, აქვს შესაძლებლობა, კომუნიკაცია არარეგისტრირებული ორგანიზაციების/ბიზნესის სტატუსის მქონე პირებისგანაც მიიღოს.] 

მსგავსი ონლაინკონსულტაციების სივრცეში შესაძლოა ასევე განთავსდეს ინფორმაცია სხვა ტიპის კონსულტაციების, მათი ვადებისა და სხვა დეტალების შესახებ;
აუცილებელია, სისტემა ითვალისწინებდეს ინფორმაციას უკუკავშირისა და ანგარიშგების შესახებ;
როგორც წესი, მსგავსი სისტემებით ქვეყნდება კონსულტაციების შესახებ არსებული ყველა ინფორმაცია (პერსონალური მონაცემების დამუშავების წესების დაცვით), ეს კი კონსულტაციების პროცესის გარედან შეფასებისა და რეაგირების ანალიზის საშუალებას იძლევა.

[bookmark: _Toc94442318]

[bookmark: _Toc94442319]სოციალური მედია
ინტერნეტის მომხმარებელთა უმრავლესობა სოციალურ მედიას იყენებს, ამდენად, სოციალური მედიამოქალაქეებთან კავშირის თვალსაზრისით ერთ-ერთი ყველაზე მნიშვნელოვანი ინსტრუმენტია. მიუხედავად ამისა, სოციალური მედიაროგორც მეთოდი არც ერთ შემთხვევაში არ უნდა ჩაითვალოს კონსულტაციისგან განყენებულად. სოციალური მედიაშეიძლება დამხმარე ინსტრუმენტად იქნეს გამოყენებული.
შეიძლება სხვადასხვა პლატფორმა გამოყენებული იყოს სხვადასხვა მიდგომისთვის:
სადისკუსიო ფორუმები: თუ ვებგვერდს აქვს სივრცე დისკუსიის საწარმოებლად, იქვე შესაძლებელია კონკრეტულ საკითხზე დისკუსიის მოდერირებაც;
Facebook: ამ სივრცეში შესაძლებელია ზოგადად, ინფორმაციის გავრცელება, მასზე კომენტარების წახალისება, გამოკითხვის წარმოება და ა.შ.
Twitter: ძირითადად, შეიძლება გამოიყენებოდეს კამპანიისთვის და საკითხზე ინტერესის გასაღვივებლად (მაგ., #-ის გამოყენებით პოლიტიკის დოკუმენტის შესახებ ინფორმაციის გავრცელება).
Youtube: ინფორმაციის გასავრცელებლად ვიდეორგოლის მომზადება და მისი მეშვეობით დისკუსიის წახალისება (ლინკის ან ვიდეოს ბოლოს QR კოდით). ასევე შესაძლებელია, წახალისდეს მოქალაქეებისგან ისეთი საპასუხო ვიდეორგოლების ატვირთვა, სადაც ისინი საკუთარ მოსაზრებებს არაფორმალურ გარემოში ჩაწერილი ვიდეოს მეშვეობით გამოხატავენ.
Instagram: ამ პლატფორმის მეშვეობით ადამიანები დისკუსიაში ერთვებიან და ერთმანეთს გამოცდილებას უზიარებენ. ეს პროცესის პოპულარობას ზრდის და მის მიმართ ინტერესს აძლიერებს.
Linkedin: უმეტესწილად, პროფესიულ წრეებსა და თემატურად დაინტერესებულ ჯგუფებთან კომუნიკაციის დამყარების საშუალებას იძლევა. მისი გამოყენებით შეიძლება კონსულტაციებზე უფრო მეტი ისეთი პირის მოწვევა, ვისთვისაც საკითხი პროფესიული ინტერესის საგანია.

რესურსები
სოციალური მედიის პლატფორმების კარგად მცოდნე პირი. მას, აქტივობის ანალიზისა და ანგარიშგებისთვის, ანალიტიკური მონაცემების დამუშავებაც უნდა შეეძლოს.
ასევე, კომენტარებისა თუ განაცხადების წასაკითხად დროული უკუკავშირისა და რეაგირებისთვის საჭიროა თანამშრომლის ჩართულობა 

დრო
საჭიროა დროის გამოყოფა:
სოციალური მედიის აქტივობის დასაგეგმად;
სოციალურ მედიაში პროცესი შესაძლოა მალევე შეწყდეს ან დიდი ხნის განმავლობაში იყოს აქტიური, ეს კი თანამშრომლისთვის/თანამშრომლებისთვის მეტ დროს მოითხოვს;
სოციალური მედიის აქტივობის შეფასება და ანალიზი.


რეკომენდაციები:
სოციალური მედიის პლატფორმის წინასწარ შერჩევა უნდა მოხდეს პროცესის მიზნებისა და სასურველი შედეგების გათვალისწინებით − იმის მიხედვით, თუ რა არის მიზანი: აქტივობის გაზრდა, დაინტერესების გაზრდა, სხვა სახის პოპულარიზაცია და ა.შ.;
დისკუსიის წარმართვისას საჭიროა ეთიკის ნორმების დაცვა და ბალანსის შენარჩუნება, რათა სწორედ ამ ნორმების დაცვა ცენზურაში არ გადაიზარდოს.


[bookmark: _Toc94442320]ინტერნეტფორუმები, კომენტარები
ინტერნეტფორუმები სოციალური ქსელის მსგავსი ფორმატია, რომელიც დისკუსიის გამართვის საშუალებას იძლევა, თუმცა ფორუმებს კომუნიკაციის მეტ-ნაკლებად ფორმალიზების შესაძლებლობა აქვს.
გასათვალისწინებელია, რომ ფორუმის მეშვეობით შესაძლებელია მხოლოდ კონკრეტულ ჯგუფთან ურთიერთობის გააქტიურება, რის გამოც იგი ვერ იქნება კონსულტაციის ერთადერთი მეთოდი.
ასეთ ფორუმზე კონსულტაცია რეალურ დროში ხორციელდება და უწყებას, რომელიც ამ მეთოდს იყენებს, საშუალება აქვს, უბრალოდ, ფორუმის მასპინძელი კი არ იყოს, არამედ, მართოს კიდეც იგი. მომხმარებლები, კი უწყების გარდა, ერთმანეთსაც ესაუბრებიან და სიღრმისეული დისკუსია ვითარდება.
მაგალითისთვის: შესაძლებელია ფორუმის გვერდის დამატება უწყების ვებგვერდზე, სადაც სტრატეგიის სხვადასხვა მიმართულება ცალ-ცალკე თემა იქნება და თითოეულს თავისი ან რამდენიმე საერთო მოდერატორი (ფასილიტატორი) ეთიკის წესების (რომელიც ამავე ფორუმზე განთავსდება) დაცვით წარმართავს. დისკუსიაში ერთვებიან დაინტერესებული მხარეებიც და ფართო საზოგადოებაც. ამასთან, მონაწილეებს კომენტარის დასამატებლად სჭირდებათ რეგისტრაცია ავთენტიფიკაციის ელემენტის გამოყენებით (აღსანიშნავია, რომ ამან ინტერნეტფორუმზე ხელმისაწვდომობას ხელი არ უნდა შეუშალოს). 
ფორუმზე წვდომა და ჩართულობა მაღალი ვერ იქნება, თუმცა იგი სპეციფიკური დემოგრაფიული ჯგუფის ჩართვის საშუალებას იძლევა (ახალგაზრდები, სტუდენტები).[footnoteRef:11] [11:  მაგალითად, ავსტრალიაში შემოსავლების სამსახურმა თავად დანერგა ონლაინმოდელირებული ფორუმი. იქ გამართული სამი კონსულტაციის შედეგები ასე გამოიყურება: სტუდენტური სესხების თაობაზე ვებგვერდს 5600 ადამიანი ეწვია და 120 კომენტარი დატოვა, რაც სტუდენტების სხვაგვარ მექანიზმებში ჩართულობას საგრძნობლად აღემატებოდა; საგადასახდო სისტემის ზოგად რეფორმაზე ვებგვერდს 10000 ადამიანი ესტუმრა და შენიშვნებისა და შეთავაზებების სახით 1000 კომენტარი დატოვა; ბავშვის მხარდაჭერის პროგრამასთან დაკავშირებით კი 2000 მოსაზრება და ათობით ათასი კომენტარი გაკეთდა. ვებგვერდის თითოეული მომხმარებელი კონსულტაციის თემაზე დოკუმენტს, საშუალოდ, 3 წუთისა და 30 წამის განმავლობაში ეცნობოდა. „ფეისბუკი“ და სხვა სოციალური მედია ამ კონსულტაციების პოპულარიზებისთვის იყო გამოყენებული. წყარო: Evert A. Lindquist, Sam Vincent და John Wanna (eds), Putting Citizens First: Engagement in Policy and Service Delivery for the 21st Century. The Australian National University, 2013. გვ-გვ. 197-198.] 

ფორუმთან შედარებით მარტივი მეთოდია ვებგვერდზე განთავსებულ დოკუმენტებთან არსებული კომენტარების ინტეგრირება (როგორც Facebook-კომენტარების სახით, ისე საიტზე რეგისტრირებული მომხმარებლებისთვის კომენტარების შეზღუდვით. ასეთ შემთხვევაში, დისკუსია ფორუმის მსგავსი, შედარებით გამარტივებული წესებით, თუმცა თემატურად დაჯგუფების გარეშე მიმდინარეობს).

რესურსები
ფორუმის მოდერაციისთვის − კომენტარებისა თუ განაცხადების წასაკითხად, დროული უკუკავშირისა და რეაგირებისთვის განსაზღვრული პირი. ასევე, გარკვეული IT ხარჯები, განსაკუთრებით თავდაპირველად (ვებგვერდზე ფორუმის ინტეგრირების შემთხვევაში).
დრო
ფორუმის პლატფორმის ასაწყობად;
დისკუსიის შესაძლო განვითარების სცენარების გააზრებისა და მათთვის მზადყოფნისთვის;
ფორუმებზე ან ვებგვერდზე კომენტარების განთავსების პროცესი შესაძლოა მალევე შეწყდეს, ან დიდი ხნის განმავლობაში აქტიური იყოს, რაც თანამშრომლისგან/თანამშრომლებისგან მეტ დროს მოითხოვს;
მიღებული მოსაზრებების შეფასებისა და ანალიზისთვის.

რეკომენდაციები
ინტერნეტფორუმში კონსულტაციისთვის შესაძლებელია, გამოყენებულ იქნეს არსებული პლატფორმები, ისევე, როგორც შესაბამისი უწყების ვებგვერდზე არსებული ფორუმის პლატფორმა;
შესაძლებელია, დისკუსიაში მოწვეულნი იყვნენ კვალიფიციური ადამიანები და მსჯელობა ფიზიკური ფორუმი/კონფერენციის მსგავსად, გარკვეული კვლევის ან ექსპერტული მოსაზრების წარდგენით წახალისდეს.
დისკუსიის წარმართვისას საჭიროა ეთიკის ნორმების დაცვა და ბალანსის შენარჩუნება, რათა ამ ნორმების დაცვა ცენზურაში არ გადაიზარდოს;
კონსულტაციების დასრულების შემდეგ ფორუმი შეიძლება დაიხუროს, თუმცა, შემდგომი ანალიზისა და გამჭვირვალობისთვის შესაძლებელი რჩება მისი არქივში მოძიება.



[bookmark: _Toc94442321]ონლაინკითხვარები და გამოკითხვები
კითხვარები სპეციფიკურ საკითხებთან დაკავშირებით ბევრი ადამიანისგან ინფორმაციის შესაკრებად გამოიყენება. აღსანიშნავია, რომ შესაძლებელია გამოკითხვების ონლაინკონსულტაციის პროცესში ინტეგრირება. კითხვარებთან დაკავშირებით დამატებით იხილეთ ფიზიკური კონსულტაციის მოდელის − გამოკითხვის აღწერა. 

რესურსები
ონლაინგამოკითხვის მოსამზადებლად საჭიროა იგივე რესურსები, რასაც სხვა გამოკითხვა მოითხოვს. მიუხედავად იმისა, რომ საგრძნობლად იზოგება ინტერვიუერების დაქირავებისა და ბეჭდვის ხარჯები, ჩნდება დამატებითი ხარჯები IT მხარდაჭერისთვის.
დრო
კითხვარის სამუშაო ვერსიის შესათანხმებლად, გამოსაცდელად და გადასამუშავებლად (დაახლოებით ერთი კვირა);
სხვადასხვა აუდიტორიისთვის სპეციალიზებული კითხვების შესამუშავებლად;
კონსულტაციების პროცესის შესახებ ინფორმაციის გასავრცელებლად;
პასუხების მოსაგროვებლად.

რეკომენდაციები
გამოკითხვის ფართოდ გავრცელებამდე აუცილებელია მისი დატესტვა როგორც სიმარტივის შესამოწმებლად, ისე გაუგებრობებისა და ხარვეზების გამოსარიცხად;
ონლაინგამოკითხვაში მონაწილეობისთვის მოსაწვევად შესაძლებელია მედიაპლატფორმების გამოყენება;
წარმომადგენლობითობის უზრუნველსაყოფად შესაძლებელია ავთენტიფიკაციის მეთოდის გამოყენება (ID ბარათი ან პირადი ნომერი), თუმცა ეს გარანტირებულ დაცულობას არ უზრუნველყოფს.
[bookmark: _Toc94442322]კიდევ უფრო შორს − ხელოვნური ინტელექტი და ვირტუალური რეალობა მოქალაქეთა ჩართულობისთვის
ხელოვნური ინტელექტის მეშვეობით უფრო და უფრო პოპულარული ხდება პირადი ასისტენტი, ისეთი, როგორიცაა, მაგალითად, Amazon-ის Alexa. მსგავსი მოწყობილობები ადამიანებს, გარკვეული „უნარების“ მეშვეობით, სხვადასხვა ტიპის დახმარებას სთავაზობენ. შესაძლებელია, საჯარო უწყებებმა შექმნან „უნარები“, რაც შესაბამისი ელექტრონული სისტემების, პლატფორმების თუ სივრცეების ამ მოწყობილობებთან თავსებადობას გულისხმობს. პირადი ასისტენტი ამ გზით მოქალაქეს მიაწოდებს ინფორმაციას როგორც საჯარო სერვისებთან, ისე პოლიტიკის დაგეგმვის მიმდინარე პროცესებთან დაკავშირებით. 
პირადი ასისტენტის „უნარი“, შესაბამის ელექტრონულ პორტალთან ინტეგრირების მეშვეობით, ამ მოწყობილობას საშუალებას აძლევს, ელექტრონულად არსებული ინფორმაცია გადაამუშაოს და მის მომხმარებელს კითხვებზე პასუხიც გასცეს. მაგალითად: „რა ძირითადი საკითხებია ამ სტრატეგიით გათვალისწინებული?“; „რა ვადაში და რა ფორმით ხდება საჯარო კონსულტაცია?“; „როგორ შემიძლია ჩემი მოსაზრება წარვადგინო?“
იმ შემთხვევაში, როდესაც ვებგვერდზე/ვებგვერდებზე ან პორტალზე/პორტალებზე ინფორმაცია დეტალურადაა ნაჩვენები და ხშირად დასმული კითხვების სრულყოფილი განყოფილებებიც წარმოდგენილია, პირადი ასისტენტის პროგრამასთან ინტეგრირება გაცილებით მარტივია.[footnoteRef:12]  [12:  მაგალითისათვის: ტექნოლოგიურად მოწინავე და ინოვაციებით დაინტერესებულმა რამდენიმე ქალაქმა და რეგიონმა (ლოს-ანჯელესი, ჯორჯიის შტატი და სხვა) გამოიყენა Community Connect-ი პერსონალური ასისტენტის, Alexa-თვის საქალაქო და სხვა საჯარო სერვისების შესახებ ინფორმაცის მისაწოდებლად. ამ „უნარის“ მეშვეობით Alexa აანალიზებს შესაბამის ვებგვერდებზე განთავსებულ ინფორმაციას, მათ შორის ტექნიკურად დამუშავებად (machine readable) ფაილებს და პასუხს სცემს ისეთ კითხვებზე, როგორიცაა: უწყებების სამუშაო საათები, გადაკეტილი გზები, ადგილობრივი საგანგებო სიტუაციები, გადასახადების გადახდა და ა.შ. წყარო: https://www.pymnts.com/amazon/2017/welcome-to-alexa-city/
ეს მიდგომა იძლევა იმის თქმის საფუძველს, რომ შესაძლებელია, იგი თანამედროვე საზოგადოებისთვის მოქალაქეთა ჩართულობის გამარტივებისა და პოპულარიზაციის კიდევ ერთი საშუალება იყოს: https://futurecities.catapult.org.uk/2018/01/08/blog-new-possibilities-public-engagement-planning-home-ai/ ] 

პირადი ასისტენტი საქართველოში პოპულარული არ არის. ეს მოწყობილობა, რა თქმა უნდა, ხშირად არ გამოიყენება და არც ფართო საზოგადოებისთვისაა ხელმისაწვდომი, თუმცა ტექნოლოგია სწრაფად ვითარდება და, შესაბამისად, მისი ხელმისაწვდომობაც სწრაფად იზრდება. ეს ტენდენცია გაზრდის ასეთი მოწყობილობებით დაინტერესებული ადამიანების ჩართულობის შესაძლებლობას, განსაკუთრებით − ინფორმაციულ ტექნოლოგიებებთან დაკავშირებული პოლიტიკის დოკუმენტებზე მუშაობისას.
კიდევ ერთი ინსტრუმენტი, რომელიც შესაძლოა, მომავალში ფართო მასების ჩართულობის წინაპირობა გახდეს, ვირტუალური რეალობაა. იგი ერთმანეთისგან ფიზიკურად შორს მყოფ ადამიანებს ეფექტიანად აკავშირებს და ერთ სივრცეში აქცევს. ასეთი მიდგომის გამოყენება განსაკუთრებით აქტუალური შეიძლება იყოს ისეთი საკითხების ირგვლივ, რომლებიც სადემონსტრაციო მასალას შეიცავს (მაგალითად, ინფრასტრუქტურული საკითხები, გეგმებისა და მაკეტების ჩვენება და ა.შ.).[footnoteRef:13] ვირტუალური რეალობის მეშვეობით ფოკუს ჯგუფების, სამუშაო და საჯარო შეხვედრების ჩატარებაც კი არის შესაძლებელი.[footnoteRef:14] [13:  Using virtual reality during public consultations on infrastructure projects, The Consultation Institute, 2018, https://www.consultationinstitute.org/consultation-news/using-virtual-reality-during-public-consultations-on-infrastructure-projects/]  [14:  იხ. მაგალითად, Meet in 3D − VR Conference. https://www.mixtive.com/vrconference] 


[bookmark: _Toc94442323]კონსულტაციებზე უკუკავშირი
საჯარო კონსულტაციებისთვის მნიშვნელოვანია, შეიკრას კომუნიკაციის წრე. პროცესში ჩართვის შემდეგ ადამიანებმა უნდა მიიღონ ინფორმაცია, თუ რა შედეგი აქვს ამ ჩართულობას. შესაბამისად, პოლიტიკის ციკლის წარმმართველმა უწყებამ (შესაძლებელია, საჭირო გახდეს დამატებითი ადამიანური რესურსის მობილიზება) უკუკავშირი უნდა აწარმოოს, ერთი მხრივ, ჩართულ მხარეებთან უშუალო კომუნიკაციით და, მეორე მხრივ, საჯარო კონსულტაციების შეფასებითა და სათანადო გადაწყვეტილებების მიღებით.
საზოგადოების წარმომადგენლების მხრიდან მოსაზრებებისა და შენიშვნების მიღების შემდეგ მათთან უკუკავშირის წარმოება ხაზს უსვამს იმას, რომ ეს შეხედულებები გადაწყვეტილების მიღებისას გათვალისწინებულ იქნა.
კონსულტაციის ამა თუ იმ მეთოდის გამოყენებისას უკუკავშირის სხვადასხვა გზა არსებობს. საუკეთესო ვარიანტია, როდესაც თითოეული ჩართული პირი თუ სუბიექტი ინდივიდუალურად იღებს უკუკავშირს, თუმცა ფართო ჩართულობის დროს ეს, ხშირად, რთული და, ზოგჯერ, შეუძლებელიცაა.[footnoteRef:15] ამ პროცესის გამარტივება შესაძლებელი ხდება ტექნოლოგიის გამოყენებით, − მაგალითად, როდესაც გაქვთ პროცესის მონაწილე პირთა ელექტრონული ფოსტის მისამართები ან ტელეფონის ნომრები, სათანადო ბაზების წარმოებით შეგიძლიათ, მადლობის ტექსტი მათ ინდივიდუალურადაც კი მისწეროთ (მონაცემთა ბაზებით ტექსტში შესაბამისი პირის სახელის გენერირება სხვადასხვა პირთან ერთნაირი ტექსტით კავშირის საშუალებას იძლევა).[footnoteRef:16] [15:  ცალკე უნდა აღინიშნოს ინფორმაციის გავრცელების მიზნით გამოყენებული ლიფლეტები, რომლებზეც უკუკავშირი შესაძლებელია მაშინ, როდესაც მათი (ან მათი ნაწილის) უკან გამოგზავნით პირი მაკოორდინირებელ უწყებას უკავშირდება. საკონტაქტო ინფორმაციის არსებობის შემთხვევაში შესაძლებელია და რეკომენდებულიცაა, რომ ინდივიდუალური მინიმალური უკუკავშირი მაინც მოხდეს; ასეთი ინფორმაციის არარსებობის პირობებში კი, ერთიანი ანგარიშგების სახით უნდა შეიკრას წრე, სადაც შეგროვებული ინფორმაცია შეჯამდება.]  [16:  ასეთი სისტემები საქართველოშიც გამოიყენება. მაგალითად, hr.gov.ge საშუალებას იძლევა, სათანადო ბრძანებების გამოყენებით, კონკურსში მონაწილე პირებთან ერთნაირი ტექსტი გაიგზავნოს. სისტემა თავად აგენერირებს მიმართვას (სქესის შესახებ ინფორმაციის არსებობისას, მიმართვას − „ქალბატონო“ ან „ბატონო“); სახელს, პოზიციას (ამ შემთხვევაში, ეს შეიძლება იყოს კონსულტაციის თემა ან თარიღი) და სხვა ელემენტებს. სხვადასხვა მუნიციპალიტეტის მიერ გამოყენებული sms info სერვისები მოქალაქეებს სახელით მიმართვით აწვდის ინფორმაციას (მაგ., ოზურგეთის sms info), რაც ადრესატში დადებით განწყობას იწვევს და მომავალი თანამშრომლობის მოტივაციასაც ზრდის.] 

აუცილებელია საერთო უკუკავშირის წარმოება მაშინ, როდესაც ინდივიდუალური კომუნიკაცია შეუძლებელია; ასევე, როდესაც ინდივიდუალური კომუნიკაციის დროს უცნობია, რა რეაგირება მოჰყვა მოწოდებულ მოსაზრებებს. უკუკავშირის მიზანი მონაწილეთათვის მხოლოდ მადლობის გადახდა არ არის; მთავარია, მონაწილეებმა მიიღონ ინფორმაცია იმის შესახებ, გაითვალისწინეს თუ არა მათი მოსაზრებები. რეკომენდებულია, ასეთი კავშირიც ინდივიდუალური გზით მოხდეს, განსაკუთრებით იმ პირებთან, რომელთა მოსაზრებები გადაწყვეტილებებში რეალურად აისახა.. 
კონსულტაციის წრეს კრავს საერთო უკუკავშირი, სადაც კონსულტაციების შესახებ ინფორმაცია ანგარიშის სახითაა (იხ. მე-5 თავი) მოცემული; შეგროვებული მოსაზრებები შეჯერებული და გაანალიზებულია, ხოლო მათ საფუძველზე მიღებული გადაწყვეტილებები − აღწერილი. მნიშვნელოვანია, ჩართულ მხარეებს, პოლიტიკის დოკუმენტში ასახული მოსაზრებების გარდა, მივაწოდოთ ინფორმაცია იმ საკითხებზეც, რომლებიც პოლიტიკის დოკუმენტში არ აისახა და განიმარტოს, რატომ მოხდა ეს − არ იყო ამ საკითხის ნაწილი, რესურსი არასაკმარისია, თუ არსებობს სხვა მიზეზები.
აქედან გამომდინარე, უკუკავშირი უნდა განხორციელდეს, სულ მცირე, სამი მიმართულებით:
დამადასტურებელი უკუკავშირი (confirmation). იგი კონსულტაციების პროცესის თანმდევი ნაწილია (მიღებისთანავე რეაგირება, დადასტურება, რომ ინფორმაცია მიღებულია და მუშავდება);
განმარტება − რა ბედი ეწია კონკრეტულ შეთავაზებებს და რა ეტაპზეა კონსულტაციების პროცესი;
გასაჯაროება − საბოლოო შეჯამება და მთლიანად, პროცესთან დაკავშირებით ფართო საზოგადოების ინფორმირება;
სხვადასხვა უკუკავშირისთვის არსებობს რამდენიმე მეთოდი:[footnoteRef:17] [17:  იხ. გაერო, Civic Engagement in Public Policies: A Toolkit, ნიუ იორკი, 2007. გვ-გვ. 59-60.] 

ყველა მონაწილისთვის წერილის მიწერა (ზემოთ აღწერილი მეთოდებით ან ბეჭდური სახით);
კონკრეტული შეხვედრების/სამუშაო ჯგუფების შემაჯამებელი ანგარიშების გამოქვეყნება ან გაგზავნა;
წერილობითი კომუნიკაციის დადასტურება მოკლე (თუნდაც, შაბლონური ტექსტის შემცველი) პასუხით;
საინფორმაციო ბროშურის, ინფოგრაფიკის ან პოსტერის გამოქვეყნება;
ინტერაქტიული და ინფორმაციული ვებგვერდის გამოყენება და იქვე უკუგება;
კონსულტაციების დასრულებისთანავე, პრესრელიზის სახით, მედიასაშუალებებით პროცესის მოკლე და მყისიერი შეჯამება.
[bookmark: _Toc94442324]სოციალურ მედიაში კომენტარებზე უკუკავშირი
ადაპტირებულია socialforthepeople.com-ის ინსტრუმენტიდან (სოციალურ მედიაში ადამიანებისთვის პასუხის გაცემის მოკლე სახელმძღვანელო).
[bookmark: _Toc94442325]საჯარო კონსულტაციების შემაჯამებელი ანგარიში 
საჯარო კონსულტაციების პროცესი შემაჯამებელი ანგარიშის მომზადებით მთავრდება.[footnoteRef:18] ანგარიშში მოცემული უნდა იყოს პასუხი სამ არსებით კითხვაზე: [18:  აღსანიშნავია, რომ უკუკავშირის წრის შეკვრა სწორედ ამ ანგარიშის მხარეებისთვის მიწოდებითა და ფართო საზოგადოებისთვის ხელმისაწვდომობით ხდება. ] 

რა მოხდა?
რა შეცვალა ამან?
რა იქნება ახლა?
ანგარიშში ცხადად უნდა ჩანდეს, რომ საჯარო დაწესებულება ხაზგასმით აღნიშნავს საჯარო კონსულტაციების დიდ მნიშვნელობას და ამ პროცესში თავმოყრილი ინფორმაციის ღირებულებას. მან ყველა მხარე უნდა დაარწმუნოს იმაში, რომ ყველა ტიპის კონსულტაცია გააზრებული და გათვალისწინებულია. ამასთან, საჯარო უწყებებმა უნდა წაახალისონ სამომავლო საჯარო კონსულტაციები და მათში მაღალი ჩართულობა უზრუნველყონ.
ანგარიშის მომზადება სამი ძირითადი კომპონენტისგან შედგება:

[bookmark: _Toc94442326]ფაქტობრივი მიმოხილვა
ამ ეტაპის ძირითადი მიზანი არა ანალიზის წარმოება, არამედ სიტუაციის აღწერაა. აქ გადმოცემული უნდა იყოს, თუ „რა ითქვა“ − ნეიტრალური ტონით, ყოველგვარი ინტერპრეტაციისა და შეფასების გარეშე. იქიდან გამომდინარე, რომ აღწერით ნაწილში კონსულტაციებში ჩართული პირების ან სუბიექტების მოსაზრებებია გადმოცემული, სასურველია, მიმოხილვას წინ უძღოდეს დათქმა (disclaimer), რომელიც შეიცავს, მაგალითად, შემდეგი სახის ინფორმაციას: „დოკუმენტი გამოყენებული უნდა იყოს როგორც მხოლოდ [დაინტერესებული მხარეების / საჯარო კონსულტაციებში ჩართული პირების] მიერ წარმოდგენილი კომუნიკაციის მიმოხილვა [მიუთითეთ საჯარო კონსულტაციის აქტივობაზე] დროს განხილულ[მიუთითეთ საკითხი]-ზე. იგი არ უნდა იყოს აღქმული როგორც [მიუთითეთ საჯარო დაწესებულების სახელწოდება] შეხედულებები და ოფიციალური პოზიცია“.
კარგ პრაქტიკად მიიჩნევა საჯარო კონსულტაციების ფარგლებში გატარებული თითოეული ღონისძიების შემდეგ მოკლე მიმოხილვის გამოქვეყნება. იგი მონაწილეებთან უკუკავშირისთვისაც გამოიყენება და პროცესის მაქსიმალურ გამჭვირვალობასაც უზრუნველყოფს. ეს განსაკუთრებით საჭიროა მაშინ, როდესაც, ონლაინკონსულტაციებთან ერთად, ფიზიკური აქტივობებიც ტარდება, ისინი კი მოსახლეობის ფართო მასებისთვის ხშირად შეუმჩნეველიც კი შეიძლება იყოს. 
რეკომენდებულია, ფაქტობრივი მიმოხილვა გამოქვეყნდეს კონსულტაციის დასრულებიდან მოკლე პერიოდში (აუცილებლად უნდა გამოქვეყნდეს კონსულტაციების ან პოლიტიკის დოკუმენტების შესახებ ვებგვერდზეც − ასეთის არსებობის შემთხვევაში). ეს მიმოხილვა (არა საბოლოო შემაჯამებელი ანგარიში) შეიძლება მოიცავდეს შემდეგ საკითხებს:[footnoteRef:19] [19:  ადაპტირებულია ევროპის კომისიის სახელმძღვანელოდან: Better Regulation Toolbox (2017), გვ-გვ. 412-413.] 

ფაქტები მიღებული ინფორმაციის შესახებ: ვინ იყო ჩართული? ვის წარმოადგენენ ისინი? რა ასპექტებს ეხებოდა კომუნიკაცია? რა შეხედულებები და შეფასებები ჰქონდათ მონაწილეებს? რა საშუალებები იქნა გამოყენებული კომუნიკაციისთვის?
ნეიტრალური დამოკიდებულება: მიღებული ინფორმაცია უნდა გადმოიცეს მისი შეფასების, დადასტურების ან მასზე უკუკავშირის გარეშე. 
ლოგიკური აგრეგაცია: მიღებული ინფორმაცია თემატურად უნდა დაჯგუფდეს კლასტერებად.
პროცესის შესახებ ინფორმაცია: აქვე უნდა იყოს ასახული, რა გაკეთდა საჯარო კონსულტაციების მხრივ და რა არის შემდეგი ნაბიჯები.
გააკეთეთ დათქმა: ხაზი გაუსვით, რომ მიღებული ინფორმაცია წარმოადგენს მონაწილეთა და არა უწყების პოზიციას.
[bookmark: _Toc94442327]მონაცემთა და ინფორმაციის ანალიზი
შემდგომი ეტაპია მიღებული მასალის ანალიზი და კონსულტაციების მთელი პროცესის შესახებ ანალიტიკური ანგარიშის მომზადება. საჭიროების შემთხვევაში შესაძლოა, კონსულტაციების სხვადასხვა მეთოდზე ცალ-ცალკე ანგარიშიც კი მომზადდეს, თუ ეს ამარტივებს ინფორმაციის დამუშავებას და გადაწყვეტილების მიღებას.
მონაცემთა ანალიზი მნიშვნელოვნადაა დამოკიდებული მონაცემთა მოცულობასა და კომპლექსურობაზე. მაგალითად, ევროპის კომისიის სახელმძღვანელოს თანახმად, ონლაინგამოკითხვების მეშვეობით 30 კითხვისგან შემდგარი, საშუალო კომპლექსურობის, შერეული (დახურული და ღია) კითხვარის ანალიზისთვის საჭირო დრო შემდეგნაირად ნაწილდება:[footnoteRef:20] [20:  იქვე. გვ-გვ. 430-431.] 

	ალტერნატიულად: ღია კითხვების სიღრმისეული კომპიუტერული ანალიზი[footnoteRef:22] [22:  სიღრმისეულ ანალიზში ძირითადი დრო შერჩევას (sampling) მიაქვს. შერჩევის მიხედვით ანალიზი კომპიუტერული დამუშავებით ხდება, შესაბამისად, პასუხების მოცულობის გაზრდა ვადაზე არსებითად არ მოქმედებს. ეს ეტაპი საბაზისო ანალიზის ალტერნატივაა. ] 

	სულ[footnoteRef:23] [23:  ჯამი ითვალისწინებს პირველი და მეორე, ან პირველი და მესამე ეტაპების ჯამს, − იმის მიხედვით, ღია კითხვების ანალიზი ადამიანური რესურსის მიერ ხდება, ყველა კითხვაზე პასუხის გაცნობით და შეფასებით, თუ კომპიუტერული დამუშავებით, შერჩევის მეთოდის გამოყენებით.] 

	12 ან 14 სამუშაო დღე

შესაბამისად, ანგარიშისთვის საჭირო დრო მნიშვნელოვნადაა დამოკიდებული მონაცემების სირთულესა და ანალიზის სიღრმეზე.
ანგარიშის წარმოებაში მნიშვნელოვანია მონაცემებთან მუშაობის გამოცდილების მქონე თანამშრომლების ჩართვა. ცალკეული მონაცემების დამუშავება საბაზისო მიდგომითაც მარტივადაა შესაძლებელი (მაგალითად, დახურული კითხვების შემთხვევაში Excel-ის SPSS/Stata მეშვეობით გრაფიკების აგება), თუმცა განსხვავებული ანალიზი სჭირდება ისეთ მონაცემებს, რომლებიც თვისებრივია და არა რაოდენობრივი. 
იმ შემთხვევაში, თუ საჯარო კონსულტაციებს თავისუფალი ფორმატი ჰქონდა (ჩართული პირები გამოთქვამდნენ საკუთარ შეხედულებებს, უწყებას აწვდიდნენ შეფასებებს, ანალიტიკურ მასალას და ა.შ.), ანალიზს გაცილებით მეტი დრო და რესურსი სჭირდება. ამ პროცესს საგრძნობლად ამარტივებს წინასწარ გაკეთებული ფაქტობრივი მიმოხილვა. მასში საზოგადოების მხრიდან მოწოდებული ინფორმაციის დაჯგუფება ხდება.
ანალიზისთვის მნიშვნელოვანია მონაცემთა ინტერპრეტირების საკითხიც. არასწორად ინტერპრეტირებული მონაცემი შეიძლება მცდარი დასკვნების საფუძველი გახდეს და უარყოფითად აისახოს საჯარო კონსულტაციების მთელ პროცესზე. 
სასურველია, სხვადასხვა დაინტერესებული მხარის მიერ მოწოდებული ინფორმაცია ცალ-ცალკე დაჯგუფდეს და გაანალიზდეს. იგივე წესი ვრცელდება ტერიტორიული ნიშნით ჩატარებულ კონსულტაციებზე, რადგან მათი გაერთიანებით შესაძლოა, ერთმანეთთან შეუთავსებელი საკითხების აღრევა მოხდეს. 
შედეგების წარმოდგენისას მხოლოდ პროცენტული და რაოდენობრივი მონაცემები საკმარისი არაა, − მათ ასევე უნდა ჰქონდეთ ბმა ანალიტიკურ და თვისებრივ ინფორმაციასთან. ეს ინფორმაცია მონაცემების სიმყარეზე, მათ მიზეზებსა და საფუძველზე მიუთითებს.
ღია კითხვებზე მიღებული პასუხების ანალიზისთვის საჭიროა პასუხების ჯგუფების განსაზღვრა და რამდენიმე დომინანტი პასუხისთვის კოდის მინიჭება. ამ გზით შესაძლებელია მიღებული პასუხების ერთმანეთთან შედარება და დათვლა. მაგალითად, ღია კითხვაზე − რა მეთოდებით უნდა ხდებოდეს დაწყებითი განათლების მიწოდება? − შესაძლოა, 30-50 სხვადასხვა პასუხი მივიღოთ, თუმცა ამ პასუხებს შორის მსგავსება იქნება და მათი ერთი კოდის ქვეშ გაერთიანება შესაძლებელია. ამ გზით შევძლებთ Excel-ში SPSS/Stata პასუხების ასახვას და იმის დაანგარიშებას, პასუხებში რომელი უფრო ხშირად მეორდება და რა პრიორიტეტებია.
ღია კითხვების ანალიზისთვის არსებობს სხვადასხვა სპეციალური პროგრამული უზრუნველყოფაც. ასეთის არარსებობის პირობებში სათანადო გამოცდილების მქონე თანამშრომელს მაინც შეუძლია ინფორმაციის დამუშავება, ოღონდ ეს შედარებით დიდ დროს მოითხოვს.
მონაცემთა ანალიზისთვის საჭირო რესურსების განსასაზღვრავად წინასწარ უნდა შეფასდეს: დახურული კითხვების რაოდენობა (შედარებით ნაკლები გავლენა აქვს რესურსების მოცულობაზე); ღია კითხვების ან თავისუფალი ფორმატის კომუნიკაციის რაოდენობა (დიდი გავლენა); პასუხების რაოდენობა (ღია კითხვებზე ბევრ სხვადასხვა პასუხს დიდი გავლენა ექნება); დაინტერესებულ მხარეთა ჯგუფების რაოდენობა (ასევე დიდი გავლენა აქვს რესურსების მოცულობაზე).

[bookmark: _Toc94442328]5.3. ანგარიშის მომზადება	
მონაცემთა და ინფორმაციის ანალიზს მოჰყვება გადაწყვეტილების მიღების პროცესი (მიღებული უკუგების ასახვა ან უარყოფა). შემდგომი ეტაპი ამ პროცესის საერთო ანგარიშის მომზადებაა. ანგარიშში წარმოდგენილი უნდა იყოს: კონსულტაციების შესახებ ინფორმაცია (ფაქტობრივი); ანალიზის შედეგები; კონსულტაციების შედეგად პოლიტიკის პროცესში ან დოკუმენტში შესული ცვლილებები ან ასეთი ცვლილებების უარყოფის სრული დასაბუთება. 
შემაჯამებელი ანგარიშის მიზანია როგორც პროცესში ჩართული ყველა მხარის კონსულტაციის შედეგებთან დაკავშირებით ინფორმირება, ისე პოლიტიკის პროცესში კონსულტაციის გავლენის წარმოჩენა და ინფორმირებული პოლიტიკის წარმოების უზრუნველყოფა.
რეკომენდებულია, საბოლოო შემაჯამებელი ანგარიში, სახელმძღვანელოს მე-9 დანართში (ხარისხის უზრუნველყოფის ინსტრუმენტი) წარმოდგენილ სავალდებულო ინფორმაციასთან ერთად, მოიცავდეს:
კონსულტაციის აღწერას − რა იყო დაგეგმილი კონსულტაციისთვის, რა მეთოდები და მიდგომები შეირჩა, როგორ შეირჩა დაინტერესებული მხარეები და ა.შ.;
კონსულტაციის თითოეული მეთოდისა და აქტივობის აღწერა და კავშირი სტრატეგიასთან (თუ მასში ცვლილებები შევიდა, რატომ; როგორ აისახა ეს ცვლილებები);
რამდენი ადამიანი ჩაერთო სხვადასხვა გზით;
კონსულტაციის პერიოდი (თუ რამდენიმე მეთოდი იყო გამოყენებული, როდის და რა ხანგრძლივობით გამოიყენებოდა თითოეული მათგანი);
კომუნიკაციის არხების აღწერა;
ინფორმაცია მონაცემების დამუშავების მეთოდოლოგიისა და ინსტრუმენტების შესახებ;
ინფორმაცია კონსულტაციების შედეგების შესახებ, რაოდენობრივი და თვისებრივი ანალიზის შედეგები, პროცესების შეფასება და ეფექტიანობის გაზომვის მეთოდები;
ინფორმაცია ფორმალური კონსულტაციის მიღმა არაფორმალური მიდგომების შესახებ;
უკუკავშირის შესახებ ინფორმაცია − კატეგორიებად დაჯგუფებული (თემატურად, პერიოდის მიხედვით ან სხვა სახით);
მიღებული ინფორმაციის ასახვის ან ასახვაზე უარის აღწერა და არგუმენტაცია (თუ რომელიმე არ იყო გათვალისწინებული და, თუ არ იყო − რა მიზეზით);
ინფორმაცია კონსულტაციის ფარგლებში არსებული შეზღუდვებისა და გამოწვევების შესახებ.
კონსულტაციების ანგარიში შესაძლოა შედგეს როგორც უშუალოდ პოლიტიკის მაკოორდინირებელი ორგანოს თანამშრომლების, ისე პარტნიორი ან დაქირავებული ორგანიზაციების მიერ. მნიშვნელოვანია, რომ ამ პროცესში მაქსიმალურად იყვნენ ჩართულნი პასუხისმგებელი პირებიც.
კონსულტაციების დროს მიღებული ინფორმაციის ასახვის ან ასახვაზე უარის შესახებ ინფორმაცია გამარტივებული სახით შეიძლება ცალკეც გამოიყოს (მათ შორის, სპეციალური ვიზუალიზაციით, ინფოგრაფიკის სახით), რათა კონსულტაციასა და პოლიტიკის დოკუმენტს შორის კავშირი გამოიკვეთოს. 
საჯარო კონსულტაციების შემაჯამებელი ანგარიშის გამოქვეყნება სავალდებულოა. მნიშვნელოვანია, ამ დოკუმენტზე მუშაობისას დაცული იყოს პირადი მონაცემების დამუშავების წესები, ანონიმურად მიღებული ინფორმაციის კონფიდენციალურობა და სხვა საკითხები.
ანგარიში ასევე შეიძლება შეიცავდეს მისი შეფასების (იხ. მე-6 თავი) შეჯამებას, რითაც ფართო საზოგადოებას, დაინტერესებულ მხარეებსა და გადაწყვეტილების მიმღებ პირებს მიეწოდება ინფორმაცია პროცესის შედეგიანობის (ან/და ხარისხის, თუ ასეთი შეფასება კეთდება) შესახებ.

საჯარო კონსულტაციების შეფასება
საჯარო კონსულტაციების პროცესის შეფასება მნიშვნელოვანია არა მხოლოდ საკუთრივ ამ პროცესის ეფექტიანობის გასაზომად, არამედ შემდგომი პროცესების დაგეგმვისთვისაც. ამ გზით ხარისხის კონტროლის უზრუნველყოფაც ხდება შესაძლებელი.
საჯარო კონსულტაციების მეთოდის თითოეული დასრულებული აქტივობის შემდეგ (მაგალითად, საჯარო შეხვედრების ციკლში თითოეული შეხვედრის დასრულების შემდეგ) პროცესი რამდენიმე კრიტერიუმის საფუძველზე უნდა შეფასდეს. 


წინამდებარე თავში მოცემული ინფორმაცია განკუთვნილია საჯარო უწყების მიერ პროცესის საკუთარი რესურსით (არსებული ადამიანური რესურსით ან მომსახურების შესყიდვით) შეფასებისთვის. თუმცა, შესაძლებელია, პროცესი გარე მხარემ, მაგალითად, სამოქალაქო სექტორის წარმომადგენელმა შეაფასოს, რაც ასევე მნიშვნელოვანი წყაროა უწყებისთვის. მიუხედავად იმისა, კონსულტაციების პროცესს გარე მხარე აფასებს თუ არა, სასურველია, იგი მაკოორდინირებელმა უწყებამ თავად ან საკუთარი ჩართულობით (მაგალითად, პარტნიორთან ერთად) უზრუნველყოს.
ზოგადად, საჯარო კონსულტაციების პროცესის შეფასება მარტივი არ არის და მნიშვნელოვანია, გაიმიჯნოს შეფასების ორი სახე − პროცესის წარმატების შეფასება (evaluation) და პროცესის ხარისხის შეფასება (assessment).[footnoteRef:24] ორივე ასპექტი მნიშვნელოვანია, თუმცა, როგორც წესი, სავალდებულოდ მიიჩნევა შედეგიანობის დადგენა, ხოლო უშუალოდ მიმდინარეობის შეფასება უფრო შიდა სტრუქტურული მიდგომებისთვისაა საჭირო. [24:  Allison Hendricks, Evaluating Stakeholder Engagement and Public Consultation. A Practical Guide to 360 Degree Evaluation. Darzin Software, 2017.] 

შეფასების პროცესს გამოწვევებიც ახლავს: საბოლოო შედეგი ყოველთვის ცალსახა არაა; შედეგების გასაზომად რთულია ეფექტიანი კრიტერიუმების განსაზღვრა; მონაწილეთა კმაყოფილება დადებით პროცესს ან შედეგიანობას ყოველთვის არ ნიშნავს; დაბოლოს, შეფასების პროცესისთვის ძალიან იშვიათად გამოიყოფა საკმარისი დრო, რესურსები და ექსპერტული ცოდნა.
შეფასების გამარტივებისთვის შესაძლებელია სპეციალური კითხვარების გამოყენებაც, რომელიც კონსულტაციების მარტივად და სწრაფად შეფასების საშუალებას იძლევა. მაგალითად, ფიზიკური კონსულტაციების დასრულებისას მონაწილეებს დავუსვათ რამდენიმე ყველაზე მნიშვნელოვანი (სასურველია, დახურული) კითხვა: რა მოსაზრება აქვთ კონსულტაციებთან დაკავშირებით; რამდენად შეცვალა ამ პროცესმა მათი დამოკიდებულებები; რამდენად მიეცათ თავიანთი მოსაზრებების გამოხატვის საშუალება და ა.შ.
კითხვარების შედგენისას მნიშვნელოვანია გავითვალისწინოთ მათი სიმარტივის აუცილებლობა, რათა ისინი რაც შეიძლება მეტმა მონაწილემ შეავსოს. სწორედ ამიტომ, უნდა შეირჩეს მხოლოდ ყველაზე მნიშვნელოვანი საკითხები და მთავარი მიზანი მაღალი ქულებისა და შეფასებების მოპოვება კი არა, ხარვეზების აღმოჩენა და გამოსწორება უნდა იყოს („რა არის საჭირო კონსულტაციების გაძლიერებისთვის?“ უფრო მნიშვნელოვანი კითხვაა, ვიდრე „რამდენად საინტერესო იყო თქვენთვის ეს კონსულტაცია?“).
შეფასების პროცესი საჯარო დაწესებულების კულტურის ნაწილი უნდა იყოს. თუ საჯარო კონსულტაციები გარკვეული ფორმით არ შეფასდება, ამ პროცესის გაუმჯობესება დროთა განმავლობაში სულ უფრო გართულდება. პერიოდული და თანამიმდევრული მიდგომა, თუნდაც მარტივი შეფასებების წარმოებით, აყალიბებს შეფასების სისტემას და მისი დახვეწის საშუალებასაც იძლევა.


უპირატესობა


სისუსტე


საზოგადოების ჩართულობა უფრო მარტივია, როდესაც ღონისძიების გეოგრაფიული არეალი ფართოა და ტარდება იქ, სადაც საკითხით დაინტერესებული ადამიანები ცხოვრობენ
კონფერენციის ან ფორუმის ჩატარება თემატურად საინტერესო ადგილას არის შესაძლებელი
ღონისძიებაში ერთვებიან პირები, რომლებიც ტრადიციული მეთოდებით ხელმძღვანელობენ 
ღონისძიებაზე შესაძლებელი ხდება კვლევაზე დაფუძნებული საკითხების ირგვლივ სიღრმისეული მსჯელობა


მოსამზადებლად მოითხოვს დიდ დროს (მონაწილეთა და დამსწრეთა მოწვევა, ლოგისტიკური საკითხების მოგვარება, მასალების მომზადება და ა.შ.)
ასეთ შეხვედრებში მონაწილეობის მიზნით გადაწყვეტილების მიმღებ პირთა გრაფიკის შეჯერება სირთულეებთანაა დაკავშირებული
ხშირად, ზედმეტად პროფესიული ხასიათის დისკუსიის გამო, მასში საზოგადოება ნაკლებად ერთვება და ღონისძიება მხოლოდ დაინტერესებულ მხარეთა მონაწილეობით მიმდინარეობს













ციკლის სხვა ეტაპზე გამოყენება:


ფართო აუდიტორია


რა არის საჭირო?


ადამიანური რესურსი


სპეციალური უნარები (დიზაინი)


სხვა ეტაპებზე განსაკუთრებული სარგებელი არ აქვს


ინტერაქციულობის დონე:


ინფორმირება − მეტად


ტრანზაქციული კონსულტირება − ნაკლებად


ტრანსფორმირება − არა


რამდენი ადამიანი ერთვება?












უპირატესობა


სისუსტე


კარგი დასაწყისია კონსულტაციაში მონაწილეობისთვის
ინფორმაციის სწრაფად და ფართო მასებზე გავრცელების საშუალებაა
საზოგადოებას აწვდის ინფორმაციას, სულ მცირე, პოლიტიკის პროცესის შესახებ
ადვილია ორგანიზება
მოწვევისა და ჩართულობის გაზრდის საშუალებაა


არ აქვს მაღალი უკუგება
დოკუმენტი მალე იქცევა უსარგებლოდ
გარემოზე აქვს უარყოფითი ზეგავლენა
რთულია მკითხველის დაინტერესება და ჩართულობის მაღალი ხარისხის წახალისება
ლიფლეტის ნაწილის უკუკავშირისთვის გამოყენება შეიძლება ძვირად ღირებული იყოს










ციკლის სხვა ეტაპზე გამოყენება:ს


ფართო აუდიტორია


რა არის საჭირო?


ადამიანური რესურსი


სპეციალური უნარები (დიზაინი)


სხვა ეტაპებზე განსაკუთრებული სარგებელი არ აქვს


ინტერაქციულობის დონე:


ინფორმირება − მეტად


ტრანზაქციული კონსულტირება − საშუალოდ


ტრანსფორმირება − ნაკლებად


რამდენი ადამიანი ერთვება?












უპირატესობა


სისუსტე


მოსახლეობას საშუალებას აძლევს, თავად შეარჩიოს, როდის და როგორ ჩაერთვება კონსულტაციებში
ვიზუალიზაცია ინტერესს უფრო აღვივებს და გაცილებით მეტს აქვს არა მხოლოდ მსჯელობაში ჩართვის, არამედ დათვალიერების სურვილიც
ხელს უწყობს ურთიერთობების გაღვივებას
რჩება დამატებით გამოკითხვის შესაძლებლობაც


წარმომადგენლობითობის უზრუნველყოფა შეუძლებელია
თუ დამატებითი გამოკითხვა არ ჩატარდება, ფაქტობრივად, არანაირი სტატისტიკური მონაცემი არ იარსებებს
ინფორმაციის მოცულობა დამოკიდებულია დასწრეთა რაოდენობაზე
ბევრი დამსწრე შესაძლოა, მხოლოდ ინფორმაციის მისაღებად მოვიდეს და არ მოგაწოდოთ მოსაზრებები
დაკავშირებულია მაღალ ხარჯებთან










ციკლის სხვა ეტაპზე გამოყენება:


რამდენი ადამიანი ერთვება?


ფართო აუდიტორია


რა არის საჭირო?


ინფორმაციული ტექნოლოგიები


მონიტორინგი


შეფასება


ინტერაქციულობის დონე:


ინფორმირება − მეტად


ტრანზაქციული კონსულტირება − მეტად


ტრანსფორმირება − მეტად












ციკლის სხვა ეტაპზე გამოყენება:


ფართო აუდიტორია


რა არის საჭირო?


ინფორმაციული ტექნოლოგიები


კომუნიკაციის მართვა


სხვა ეტაპებზე განსაკუთრებული სარგებელი არ აქვს


ინტერაქციულობის დონე:


ინფორმირება − მეტად


ტრანზაქციული კონსულტირება − საშუალოდ


ტრანსფორმირება − ნაკლებად


რამდენი ადამიანი ერთვება?












უპირატესობა


სისუსტე


ბევრი ადამიანის, მათ შორის, იმ ადამიანების დაინტერესების შესაძლებლობა, ვინც ფიზიკურ ჩართულობას თავს არიდებს


ინტერნეტზე წვდომის ან კომპიუტერული ტექნოლოგიების არმცოდნე პირები ფაქტობრივად გამოირიცხებიან


არასტრუქტურირებული და თავისუფალი ფორმატით უკუკავშირის მიღებისას დიდი მოცულობის, სხვადასხვა შინაარსის ინფორმაციის დამუშავების სირთულე


რაიმე ტიპის სირთულე ავტორიზაციის პროცესში, რაც შეიძლება სავალდებულო იყოს, იქცევა ბარიერად (მაგ., ID ბარათით რეგისტრაცია)


ანონიმურობის შესაძლებლობა


თანაბარი ხმა ყველა მონაწილეს


ფოკუსირებული და დეტალური მონაცემების დამუშავების შესაძლებლობა


მოქალაქეთა მოსაზრებების დროული ანალიზის შესაძლებლობა


არ აქვს ბეჭდვის ხარჯი


გავრცელების ხარჯი თითქმის არ აქვს










უპირატესობა


სისუსტე


სჭირდება მინიმალური ფინანსური ხარჯები
წვდომა გაცილებით ფართო საზოგადოებაზეა და ადამიანთა დიდი ჯგუფების დაინტერესების საშუალებას იძლევა
კომუნიკაცია უფრო სწრაფი და აქტიურია (engaging)
უკუკავშირი არის არა მხოლოდ ინდივიდუალური, არამედ უფრო განზოგადებული (ერთ კომენტარზე გაცემულ პასუხს სხვებიც ეცნობიან)


აუცილებელია უსაფრთხოებისა და ეთიკის კუთხით კონტროლი
სოციალური მედიის პლატფორმებს შეიძლება ჰქონდეთ სხვადასხვა შეზღუდვა (ტექსტის მოცულობის, ლინკის განთავსების და ა.შ.)
გამორიცხავს იმ ჯგუფებს, რომლებიც სოციალურ მედიაში ან ცალკეულ პლატფორმაში არ არიან ჩართულნი










ციკლის სხვა ეტაპზე გამოყენება:


რამდენი ადამიანი ერთვება?


ფართო აუდიტორია


რა არის საჭირო?


ინფორმაციული ტექნოლოგიები


კომუნიკაციის მართვა


შეფასება


ინტერაქციულობის დონე:


ინფორმირება − მეტად


ტრანზაქციული კონსულტირება − საშუალოდ


ტრანსფორმირება − საშუალოდ


მონიტორინგი












დაინტერესებულ მხარეთა ჩართულობა





უპირატესობა


სისუსტე


მოითხოვს შედარებით მცირე ფინანსურ ხარჯებს
თავისუფალი დისკუსიის საშუალებაა
თუ ფორუმის პოპულარულობა მაღალია, კომუნიკაცია აქტიურია
უკუკავშირი არის არა მხოლოდ ინდივიდუალური, არამედ უფრო განზოგადებულიც (ერთ კომენტარზე გაცემულ პასუხს სხვებიც ეცნობიან)
უფრო უსაფრთხოა, ვიდრე სოციალური ქსელი. შესაძლებელია პირადი ნომრით რეგისტრაცია
შესაძლებელია ფორმატის განსაზღვრა


აუცილებელია ეთიკის საკითხების კონტროლი
ფართო აუდიტორიის აქტიურად ჩართვა რთულია. საჭიროა ფართო პოპულარიზაცია
ძირითადად, ერთვება გარკვეული ჯგუფი, რაც ვერ იძლევა შედეგების განზოგადების საშუალებას
გამორიცხავს იმ ჯგუფებს, რომელთაც შედარებით კარგი კომპიუტერული უნარები არ აქვთ










პოლიტიკის ციკლის სხვა ეტაპზე გამოყენება:


რამდენი ადამიანი ერთვება?


ფართო აუდიტორია


რა არის საჭირო?


ინფორმაციული ტექნოლოგიები


შეფასება


ინტერაქციულობის დონე:


ინფორმირება − მეტად


ტრანზაქციული კონსულტირება − საშუალოდ


ტრანსფორმირება − ნაკლებად


სიტუაციის ანალიზი


სტრატეგიული ჩარჩოს განსაზღვრა












უპირატესობა


ბევრი ადამიანის, მათ შორის, იმ ადამიანების დაინტერესების შესაძლებლობა, ვინც ფიზიკურ ჩართულობას თავს არიდებს


ანონიმურობის შესაძლებლობა


თანაბარი ხმა ყველა მონაწილეს


ფოკუსირებული და დეტალური მონაცემების დამუშავების შესაძლებლობა


მოქალაქეთა მოსაზრებების დროული ანალიზის შესაძლებლობა


არ აქვს ბეჭდვისა და გავრცელების ხარჯი


სისუსტე


ინტერნეტზე წვდომის ან კომპიუტერული ტექნოლოგიების არმცოდნის გამორიცხვა


კითხვების სათანადოდ დაგეგვმის გარეშე მძიმე და უმართავი მოცულობის ინფორმაციის შეგროვება


რაიმე ტიპის სირთულე (მაგ., რეგისტრაცია ID ბარათით, რის გამოც ყველა ვერ ერთვება პროცესში) ბარიერი ხდება










საჩივარი − წუხილი


გამოხატეთ წუხილი მათი არასასიამოვნო გამოცდილების გამო


სთხოვეთ, დეტალური ინფორმაცია ცალკე მოგაწოდონ. თუ შესაძლებელია, დისკუსია ოფლაინ სივრცეში გადაიტანეთ (მაგ., ტელეფონით)


შეტევა


ყველა წუხილი „ტროლისგან“ არ მოდის. საჩივრების იგნორირება დადებით შედეგს არ იძლევა. არასოდეს გეწყინოთ.


ეცადეთ, გაუგოთ და მათ ადგილას წარმოიდგინოთ თავი, როდესაც მიგაჩნიათ, რომ არასწორად გექცევიან


სთხოვეთ, დეტალური ინფორმაცია ცალკე მოგაწოდონ. თუ შესაძლებელია, დისკუსია ოფლაინ სივრცეში გადაიტანეთ (მაგ., ტელეფონით)


გამოაქვეყნეთ პოსტი/ბლოგი დეტალური ინფორმაციით. იგივე განცდა სხვებსაც თუ აქვთ, საკითხი უპასუხოდ არ უნდა დარჩეს


„ჩვენთვის გასაგებია თქვენი პოზიცია, ჩვენი მხრიდან განმარტებები შეგიძლიათ იხილოთ ბმულზე“


კითხვა


„სამწუხაროა, ასეთი გამოცდილება რომ გქონდათ. ჩვენი მიზანია, პრობლემები დროულად და ეფექტიანად გადავწყვიტოთ


შეტევები ყოველთვის „ტროლების“ მხრიდან არ მოდის. ეცადეთ, გაგებით მოეკიდოთ პოზიციებს


პასუხისთვის განსაზღვრეთ კონკრეტული დრო. არ გააჩინოთ იგნორირების განცდა


სთხოვეთ, დეტალური ინფორმაცია ცალკე მოგაწოდონ. თუ შესაძლებელია, დისკუსია ოფლაინ სივრცეში გადაიტანეთ (მაგ., ტელეფონით)


საჯაროდ გაეცით პასუხი


„არ ვარ დარწმუნებული, გთხოვთ, დღის ბოლომდე დამელოდოთ, რათა გადავამოწმო შესაბამის პირებთან“


შეგიძლიათ, პასუხი კომენტარის სახითაც გასცეთ; ასევე, პასუხთან ერთად, დეტალური ინფორმაციის შესახებ ბმულიც მიაწოდოთ


ქება


გადაუხადეთ მადლობა მაქსიმალურად მოკლე დროში


ჰკითხეთ, თუ გაძლევენ უფლებას, მათი პოზიცია სხვადასხვა მასალაში (ანგარიშებში და ა.შ.) გამოიყენოთ


არ გამოიყენოთ კომენტარი სხვების მიმართ აგრესიისთვის










































ეცადეთ, ყველაფერს გასცეთ პასუხი, სულ მცირე, ამ სახით: „გმადლობთ ინფორმაციისთვის. იგი გადაეცა პასუხისმგებელ პირებს“





სავსებით მისაღებია განაცხადოთ, რომ პასუხი არ გაქვთ და ინფორმაციის მოსაპოვებლად დრო გჭირდებათ





მიზანი


რა იყო დასახული მიზნები?


მეთოდები


რა მეთოდები იყო გამოყენებული?


მეთოდები, ჩართულობისა და პასუხების ხარისხის გათვალისწინებით, შედეგიანი იყო?


რომელი მეთოდი იყო ყველაზე ეფექტიანი შესაბამის პირებთან / დაინტერესებულ პირთა ჯგუფებთან მიმართებით?


პროცესი დაგეგმილი განრიგის მიხედვით წარიმართა?


მონაწილეობა


რამდენი ადამიანი მონაწილეობდა?


ყველა მთავარი დაინტერესებული მხარე ჩაერთო?


თუ დაგეგმილი იყო წარმომადგენლობითი ჩართულობა, მიღწეულ იქნა იგი?


თუ რამდენიმე სხვადასხვა ჯგუფზე წვდომა იყო მიზანი, მიღწეულ იქნა იგი?


რა გაკეთდა ნაკლებად წარმოდგენილი ჯგუფებისთვის?


რა მეთოდები იყო გამოყენებული ჩართულობის გასაზრდელად?


ეს ნაბიჯები ეფექტიანი იყო?


შედეგები


შედეგები დამაკმაყოფილებელია − საკმარისი რაოდენობის სუბიექტის სასარგებლო მონაწილეობა იყო?


რამდენად ადვილი იყო მიღებული კომუნიკაციის ანალიზი და ინტერპრეტირება?


რა ტიპის საბოლოო ანგარიში მომზადდა?


როგორ მოხდა ჩართული მხარეებისთვის ანგარიშის მიწოდება?


ღირებულება


მიღწევები


რა იყო კონსულტაციის შედეგები?


რა შეიცვალა ან შეიცვლება ამ აქტივობით?


მონაწილეთა კომენტარები


რა კომენტარები ჰქონდათ მონაწილეებს კონსულტაციის პროცესთან დაკავშირებით?


შესაძლებელი გახდა თუ არა პირთა განსაზღვრული რაოდენობის ჩართვა?


მისაწვდომობა


რამდენად იყო კონსულტაცია ხელმისაწვდომი (ენობრივად, სიმარტივით, ფორმატით)?


ფართო ჩართულობისთვის სხვადასხვა კონსულტაციის მექანიზმის გაერთიანება მოხდა? ეს მიდგომა შედეგიანი იყო?


პროცესი გამჭვირვალე იყო?


პოპულარიზაციისთვის გაწეული საქმიანობა შედეგიანი იყო?


პროცესში ხარვეზები გამოიკვეთა?


კონსულტაციების შემდეგ, რა დამოკიდებულება აქვთ მონაწილეებს პოლიტიკის დოკუმენტის მიმართ? შესაძლებელი გახდა თუ არა ამ ეპიზოდის დოკუმენტირება?


უკეთ იცნობენ თუ არა ისინი პოლიტიკას და გაუჩნდათ თუ არა მის მიმართ კუთვნილება? შესაძლებელი გახდა თუ არა ამ მისი დოკუმენტირება?


ეს მიზნები მიღწეულია?


თუ არაა მიღწეული, რატომ მოხდა ასე?


რამდენია პროცესის უზრუნველსაყოფად გაწეული ხარჯი?


გამოყოფილი ბიუჯეტი საკმარისი იყო?


შედეგები გახარჯულ რესურსებად ღირდა? (was it worth)?




















საჯარო კონსულტაცია





კონკრეტულ ეტაპზე (ცალკე) ხორციელდება


ციკლის თანმდევია


გავლენა პოლიტიკის დაგეგმვასა და კოორდინაციაზე


კონსულტაციები, თანამშრომლობა, ჩართულობა


კონსულტაციის მიღმა, გავლენა აქვს პროცესსა და შედეგებზე


სამიზნე აუდიტორია


ნებისმიერი ადამიანი


პირდაპირი ინტერესი, ცალკეულ დარგთან ასოცირება, ხშირად ორგანიზაციული


ჩართული ადამიანები


თემის წევრები, დაინტერესებული მოქალაქეები


ორგანიზაციებში გადაწყვეტილების მიმღები პირები


გეოგრაფიული არეალი


მოსახლეობა ერთვება გეოგრაფიული კუთვნილების მიუხედავად


იმიჯნება გეოგრაფიული კუთვნილებიდან გამომდინარე ინტერესის მიხედვით


პოლიტიკის ციკლში განხორციელების პერიოდი























კონსულტაციის მიზნების განსაზღვრა


დაინტერესებულ მხარეთა განსაზღვრა


კონსულტაციის მეთოდების, ინსტრუმენტების განსაზღვრა


კონსულტაციის წარმოება







მოქალაქეები


ინდივიდები, რომლებიც უშუალოდ საკუთარ თავს წარმოადგენენ და საკითხთან მიმართებით სპეციფიკური ინტერესი აქვთ


ბიზნესსექტორი


მსხვილი კორპორაციები


მცირე და საშუალო ბიზნესი


მიკროსაწარმოები


თვითდასაქმებულები


ასოციაციები და გაერთიანებები


სავაჭრო პალატები


ბიზნესასოციაციები


პროფესიული კავშირები


პროფესიული ასოციაციები


არასამთავრობო სექტორი


არასამთავრობო ორგანიზაციები


პლატფორმები


ქსელები


სამოქალაქო ასოციაციები


საკონსულტაციო სექტორი


პროფესიული საკონსულტაციო ორგანიზაციები


იურიდიული კომპანიები


ინდივიდუალური სპეციალისტები (მაგ., freelancer)


კვლევითი სექტორი


ავტონომიური რესპუბლიკის ან ადგილობრივი სეგმენტი


ავტონომიური რესპუბლიკის, მუნიციპალური სტრუქტურები


სხვა სუბეროვნული წარმომადგენლობები


ეროვნული მმართველობის ორგანოები


საერთაშორისო სექტორი


დონორები


დიპლომატიური კორპუსი


ევროკავშირის ორგანოები


სახელმწიფოთაშორისი ორგანოები


სხვა ჯგუფები


მოქალაქეობის არმქონე პირები


უცხოელები (თემატიკის გათვალისწინებით − მაგალითად, მიგრანტები)


საქართველოს თვითმმართველობათა ეროვნული ასოციაცია (NALAG) 


სამხარეო-საკონსულტაციო საბჭოები, სამოქალაქო მრჩეველთა საბჭოები


შეზღუდული შესაძლებლობების მქონე პირები


მოწყვლადი ჯგუფები


ეთნიკური, რელიგიური, სექსუალური და სხვა უმცირესობები,


სხვა ნაკლებად წარმოდგენილი ჯგუფები


აკადემიური ინსტიტუტები


Think tank ორგანიზაციები


კვლევითი ცენტრები


საჯარო უწყებები


პარლამენტი


სხვა ეროვნული ინსტიტუციები


საქართველოში სტატუსის მქონე მოქალაქეობის არმქონე პირები


























მოქნილობა


შესაბამისობა


გამჭვირვალობა


სიცხადე


დროულობა


ინკლუზი-ურობა


უკუკავშირი


ანგარიშგება











ინტერაქციულობის დონე კონსულტაციების ციკლში




მარტივი ენა


გადამოწმებული იმ პირის მიერ, ვინც ექსპერტი არ არის


ტერმინთა და აკრონიმთა განმარტება


აღქმადი ფორმატი


შემაჯამებელი მიმოხილვა


ვიზუალიზაცია


სოციალური მედიის ვერსია


მარტივი კითხვარები



















ციკლის სხვა ეტაპზე გამოყენება:


ფართო აუდიტორია


რა არის საჭირო?


ადამიანური რესურსი


ინფორმაციული ტექნოლოგიები


სიტუაციის ანალიზი


სტრატეგიული ჩარჩოს შედგენა


რამდენი ადამიანი ერთვება?


შეფასება


ინტერაქციულობის დონე:


ინფორმირება − ნაკლებად


ტრანზაქციული კონსულტირება − მეტად


ტრანსფორმირება − საშუალოდ












უპირატესობა


ბევრი ადამიანის ჩართვის შესაძლებლობა


იმ ადამიანების დაინტერესების შესაძლებლობა, ვინც თავს არიდებს მიწვევის საფუძველზე მონაწილეობას


ანონიმურობის შესაძლებლობა


თანაბარი ხმა ყველა მონაწილეს


ფოკუსირებული და დეტალური მონაცემების დამუშავების შესაძლებლობა


სისუსტე


გაურკვეველი კალიგრაფია ხელით შევსების შემთხვევაში
იმ ადამიანების გამორიცხვა, რომლებიც ვერ კითხულობენ ან არ შეუძლიათ პასუხის წერილობითი ფორმით მიწოდება
კითხვების სათანადოდ დაგეგმვის გარეშე გროვდება ინფორმაცია, რომლის დამუშავება შეიძლება გართულდეს
რესპონდენტი მარტივად იღლება










ციკლის სხვა ეტაპზე გამოყენება:


რამდენი ადამიანი ერთვება?


ნებისმიერი მასშტაბის აუდიტორია


რა არის საჭირო?


ადამიანური რესურსი


ინფორმაციული ტექნოლოგიები


სპეციალური უნარები (ინტერვიუერი)


სიტუაციის ანალიზი


სტრატეგიული ჩარჩოს შედგენა 


ინტერაქციულობის დონე:


ინფორმირება − ნაკლებად


ტრანზაქციული კონსულტირება − მეტად


ტრანსფორმირება − მეტად


სამოქმედო გეგმის შემუშავება












უპირატესობა


სისუსტე


მოქნილობა და სიტუაციაზე მორგების საშუალება
დისკუსიის წარმოების შესაძლებლობა


იმ ადამიანების დაინტერესების შესაძლებლობა, ვინც თავს არიდებს მიწვევის საფუძველზე მონაწილეობას


ანონიმურობის შესაძლებლობა


მგრძნობიარე საკითხების განხილვის შესაძლებლობა


ფოკუსირებული და დეტალური მონაცემების დამუშავების შესაძლებლობა
სტრუქტურირებული შედარების საშუალებას იძლევა


ინტერვიუერის მიკერძოებულობის საფრთხე
მოითხოვს დიდ დროს და სხვა რესურსებს, ასევე, ინტერვიუერის მაღალ კვალიფიკაციას
ყოველი გამოკითხვა მნიშვნელოვანია
თუ კითხვარი ძალიან მკაცრადაა განსაზღვრული, ჩნდება საიდუმლო მიზნების არსებობის ეჭვი
კითხვების სათანადოდ დაგეგმვის გარეშე გროვდება ინფორმაცია, რომლის დამუშავება შეიძლება გართულდეს
რესპონდენტი მარტივად იღლება










ციკლის სხვა ეტაპზე გამოყენება:


რამდენი ადამიანი ერთვება?


მცირე ჯგუფები


რა არის საჭირო?


ადამიანური რესურსი


სპეციალური უნარები (ფასილიტაცია)


სიტუაციის ანალიზი


სტრატეგიული ჩარჩოს შედგენა


შეფასება


ინტერაქციულობის დონე:


ინფორმირება − ნაკლებად


ტრანზაქციული კონსულტირება − მეტად


ტრანსფორმირება − საშუალოდ


სამოქმედო გეგმის შემუშავება


მონიტორინგი












უპირატესობა


სისუსტე


ხელს უწყობს იმ პირების მხრიდან მონაწილეობის წახალისებას, რომლებიც ფოკუს ჯგუფში ტრადიციული გზებით არ ერთვებიან
საკითხის ღრმად გააზრების შესაძლებლობა
შედეგების ანალიზი უფრო მარტივია
გარემო ხელს უწყობს ფართო დისკუსიის წახალისებას


სჭირდება მოსამზადებელი დრო მონაწილეთა შესარჩევად, ლოგისტიკური საკითხების მოსაგვარებლად და ა.შ.
ჯგუფში დომინანტი მონაწილე სუსტ მონაწილეებს არ აძლევს აზრის გამოთქმის საშუალებას
საჭიროა ფასილიტატორის მაღალი კვალიფიკაცია
შესაძლოა, მორიდებული მონაწილეები დისკუსიაში არ ჩაებან
არ არის საკმარისად წარმომადგენლობითი













ციკლის სხვა ეტაპზე გამოყენება:


რამდენი ადამიანი ერთვება?


მცირე ჯგუფები


რა არის საჭირო?


ადამიანური რესურსი


სპეციალური უნარები (ფასილიტაცია)


დიდი ჯგუფები


სპეციალური სივრცე 


სიტუაციის ანალიზი


სტრატეგიული ჩარჩოს შედგენა


შეფასება


ინტერაქციულობის დონე:


ინფორმირება − მეტად


ტრანზაქციული კონსულტირება − საშუალოდ


ტრანსფორმირება − ნაკლებად


სამოქმედო გეგმის შემუშავება


მონიტორინგი












უპირატესობა


სისუსტე


საზოგადოების ჩართულობა უფრო მარტივია, როდესაც შეხვედრები ტერიტორიულად გაშლილია და იმართება იქ, სადაც დაინტერესებული ადამიანები ცხოვრობენ
საჯარო შეხვედრის ჩატარება თემატურად მნიშვნელოვან ადგილას არის შესაძლებელი
ღონისძიებაში ტრადიციული მეთოდების მიმდევარი ადამიანები ერთვებიან


სჭირდება მოსამზადებელ დროს − მონაწილეთა მოწვევა, ლოგისტიკური საკითხების მოგვარება, მასალების მომზადება და ა.შ.
გადაწყვეტილების მიმღები პირების გრაფიკის შეჯერება, რათა ასეთ შეხვედრებში მათაც მიიღონ მონაწილეობა, რთულია
რთულია დიდი რაოდენობის დამსწრეთა მობილიზება
ხშირად, დომინანტი პირები პოზიციის გამოხატვის საშუალებას ყველას არ აძლევენ













ციკლის სხვა ეტაპზე გამოყენება:


რამდენი ადამიანი ერთვება?


დიდი ჯგუფი


რა არის საჭირო?


ადამიანური რესურსი


სპეციალური უნარები (ფასილიტაცია)


სპეციალური სივრცე 


სიტუაციის ანალიზი


სტრატეგიული ჩარჩოს შედგენა


შეფასება


ინტერაქციულობის დონე:


ინფორმირება − მეტად


ტრანზაქციული კონსულტირება − საშუალოდ


ტრანსფორმირება − ნაკლებად


სამოქმედო გეგმის შემუშავება


მონიტორინგი

